
ለሁሉም የመድን 
ፍላጎትዎ

የወልቃይቱ ... ወደ ገጽ 2 ዞሯል

በአማራና በቅማንት ... ወደ ገጽ 4 ዞሯል

ወርቁ ማሩ

አቶ አበራ ዓለማየሁ የ68 ዓመት የእድሜ ባለፀጋ 
ናቸው። ከዚህ ውስጥ 25 ዓመቱን ያሳለፉት በሶስት 
ክልሎች ውስጥ በሚገኙ እስር ቤቶች ነው። በአማራ ክልል 
ባዶ ስድስት፣ በአዲረመጥ፣ በጋሸና፣ በሁመራና በገሃነም፣ 
በአፋር ክልል  በዱብቲ አካባቢ መሬት ውስጥ በሚገኝ ልዩ 

እስር ቤት እንዲሁም በትግራይ በሽ እና በመቀሌ እስር 
ቤቶች ውስጥ አሳልፈዋል። 

አቶ አበራን ለእስር ያበቃቸው ወልቃይት የአማራ 
እንጂ የትግራይ አካል ሆኖ አያውቅም የሚለው አቋማቸው 
ነው።  በደጀና ባዶ ስድስት እስር ቤት ውስጥ በነበሩበት 
ወቅት ከአባታቸው ጋር በአንድ ቦታ ላይ ታስረው ከፍተኛ 
ስቃይ ደርሶባቸዋል። በጥቂት የወያኔ ካድሬዎችም 

የወልቃይቱ “የሞት ፍርደኛ” 
የ25 ዓመታት ሰቆቃ!

የሞት ፍርድ ተፈርዶባቸው ከዛሬ ነገ ልገደል ነው ሲሉ 
ዓመታትን አሳልፈዋል።  25ቱ የእስር ቤት ቆይታቸው 
ሞት ተመኝተው ግን ያላገኙበት ጊዜ እንደነበር ይናገራሉ። 
አቶ አበራ በታሰሩበት ባዶ ስድስት እስር ቤት ውስጥ 
በመገኘት ትውስታቸውን አካፍለውናል፤ ከመሰረቱ 
እነሆ።

ውብሸት ሰንደቁ

አዲስ አበባ፡- ማንነትን መሠረት ያደረጉ ግጭቶችን 
ሕዝባዊ መሰረት ሳይዙ ለመፍታት በሰራቸው ሥራዎች 
በአማራና በቅማንት ህዝቦች መካከል  ቅራኔ ለመፍጠር 
የተሰሩ ሥራዎችን ማምከን መቻሉን የጎንደር ዩኒቨርሲቲ 
አስታወቀ፡፡

በአማራና በቅማንት ህዝቦች 
መካከል ቅራኔ ለመፍጠር 

የተሸረበውን ሴራ ማምከን መቻሉን 
የጎንደር ዩኒቨርሲቲ አስታወቀ

ዘላለም ግዛው   

አዲስ አበባ:- የዓለም ባንክ በጦርነት ለተጎዱ ክልሎች 
ማቋቋሚያ እና የጾታ ተጋላጭ የሆኑ የሕብረተሰብ 
ክፍሎችን ለመደገፍ የሚያስችል የ300 ሚሊዮን ዶላር 
ድጋፍ አደረገ፡፡  

የድጋፍ ስምምነቱን በዓለም ባንክ የኢትዮጵያ፣ 
የሱዳን፣ የደቡብ ሱዳንና የኤርትራ ካንትሪ ዳይሬክተር 
ኦስማን ዲዮን እና የገንዘብ ሚኒስትሩ አህመድ ሽዴ 
ተፈራርመዋል፡፡

የዓለም ባንክ በጦርነት ለተጎዱ አካባቢዎች የሚውል 
የ300 ሚሊዮን ዶላር ድጋፍ አደረገ

የዓለም ባንክ ... ወደ ገጽ 4 ዞሯል



ገጽ 2

ዜና

አዲስ ዘመን   ማክሰኞ ግንቦት 9 ቀን 2014 ዓ.ም

ከገፅ 1 የዞረ

የደጀናው የሃይማኖት አባት
ቄስ አለማየሁ ይግዛው በደጀና የሚገኘው ጨርቆስ 

ቤተክርስቲያን የሚያገለግሉ የሃይማኖት አባት ናቸው። 
ከቀዳማዊ ኃይለስላሴ ዘመነመንግሥት ጀምሮ በዚሁ 
ቤተክርስቲያን አገልግሎት ሲሰጡ ነው የኖሩት። 
በአካባቢው የሚኖሩ የክርስትና እምነት ተከታዮችንም 
በእምነቱ ስነምግባር እያነፁና እያስተማሩ ቆይተዋል። 

በ1974 ዓ.ም የህወሓት ታጋዮች ወደአካባቢው 
ሲመጡ የሃገር ሽማግሌዎችና የሃይማኖት አባቶችን 
ሰብስበው ወልቃይት የትግራይ መሆኗን እንዲቀበሉና 
ለሌሎችም እንዲያስተምሩ ለማግባባት ጥረት ሲያደርጉ 
ነበር። ቄስ አለማየሁም የእምነት አባት እንደመሆናቸው 
ስለእምነቱ በሚያስተምሩበት ወቅት የወልቃይትን 
ጉዳይ አንስተው ለህዝብ እንዲሰብኩ አግባቧቸው። 
ቄስ አለማየሁ ግን ይህ ፈጽሞ የሚቀበሉት እንዳልሆነ 
አጥብቀው ነገሯቸው። ወልቃይት የአማራ እንጂ የትግራይ 
አካል ሆኖ እንደማያውቅ በይፋ ነገሯቸው፤ ህዝቡም 
ይህንን የተሳሳተ ሃሳብ እንዳይቀበል በይፋ በአውደ 
ምህረት ተናገሩ።

የህወሓት ዓላማ ወልቃይትን መውረስ መሆኑ 
የገባቸው ቄስ አለማየሁ፣ እነዚህ ኃይሎች ከዚህ 
ተግባራቸው እንዲቆጠቡ ምክራቸውን ለመለገስም 
ሞክረዋል። ነገር ግን ህወሓት  አንዴ ይዞት የመጣው 
ዓላማ ነውና በቄስ አለማየሁ ሃሳብ የሚስማማ አይደለም። 
ይልቁንም ቀሳውስቱን ማስጠንቀቅ፣ ቤተክርስቲያኒቷንም 
የሚያዋርዱ ተግባራትን መፈጸም ጀመሩ።

የህወሓት ታጋዮች በቤተክርስቲያን ውስጥ ሴቶችን 
ይደፍሩ፤ መሳሪያም ያከማቹ ስለነበር ቤተክርስቲያን 
የክፉ መንፈስ ቤት መሆን የለባትም በሚል ቄስ 
ዓለማየሁ አጥብቀው ይቃወሙ ነበር።  በዚህ ጊዜ ቂም 
የቋጠሩት የህወሓት ካድሬዎች ቄስ ዓለማየሁን ባዶ 
ስድስት ወደሚባል የማሰቃያ እስር  ቤት አስገቧቸው። 
በዚያም ከፍተኛ እንግልት ደረሰባቸው። እሳቸውን ማሰር 
ብቻ አይደለም። ቤተሰባቸውንም ማሰቃየት፣ ሃብትና 
ንብረታቸውን መውረስ ዋነኛ ተግባራቸው አደረጉት።  

የስቃይ ውርስ
ቄስ ዓለማየሁ ወደ ባዶ ስድስት ሲገቡ አቶ አበራ 

የ28 ዓመት ወጣት ነበር። ህወሓት በወቅቱ አባትን 
ሲያስር ልጅንም ማስከተሉ የተለመደ ስለነበር አቶ አበራ 
የህወሓት ተሳዳጅ ሆነ። ጠዋትና ማታ ቤታቸው በህወሓት 
ካድሬዎችና ታጣቂዎች ይበረበራል፤ ቤተሰቡ የስነልቦና 
ቀውስ እንዲደርስበት ሲባል ቤታቸው ሙሉ ለሙሉ 
ተዘረፈ። አልጋ እንኳን ሳይቀር ተወስዶ የቤተሰቡ አባላት 
ለከፋ ስቃይ እንዲዳረጉ ተደረገ። 

አቶ አበራ ግን ይህንን ግፍ መቀበል እንደሌለበት 
በማመን ከፋኝ በማለት በወቅቱ ከህወሓት ጋር ሊፋለሙ 
ወደጫካ ከገቡ ሌሎች የወልቃይት ጓዶች ጋር ወደበረሃ 
ወረደ። ከዚያም በዱር በገደል ሆኖ ወልቃይት ነጻ 
እስክትወጣ ድረስ መፋለምን ምርጫው አደረገ። 
በወቅቱም እስከ ቋራና መተማ ድረስ በመሄድ ከህወሓት 
ጋር ተፋልሟል።

በዚህ አይነት ሁኔታ አቶ አበራ እስከ 1983 ዓ.ም ድረስ 
በተለያዩ አካባቢዎች ከህወሓት ጋር ሲፋለም ቆይቶ በ1983 
ዓ.ም ህወሓት አዲስ አበባን ሲቆጣጠር በዱር በገደሉ 
ያላችሁ ሁሉ በሰላማዊ መንገድ ገብታችሁ ሰላማዊ ሕይወት 
መምራት ትችላላችሁ በሚል በተላለፈው ጥሪ  መሰረት 
ወደተወለደበት ቀዬ ተመልሶ ወደእርሻ ሥራው ገባ።

ይሁን እንጂ ቂም ቋጥሮውን የማይረሳው ህወሓት 
ቃሉን አጥፎ አቶ አበራን ጨምሮ በርካታ የአካባቢው 
ነዋሪዎችንና የሰላም ጥሪውን ተቀብለው በሰላም 
ወደቀዬአቸው የተመለሱ የከፋኝ አባላትን  ሰብስቦ ባዶ 
ስድስት በሚባለው እስር ቤት አስገባቸው። ግፉም እንደ 
አዲስ “ሀ” ብሎ ጀመረ።

የእስር ቤቶቹ ቆይታ
አቶ አበራ እንደሚሉት  በመጀመሪያ የታሰሩት በባዶ 

ስድስት ነው።  በባዶ ስድስት ውስጥ በሰው ልጅ ላይ 
ይፈፀማሉ ተብለው የማይታሰቡ ስቃዮችን አይተዋል። 
ባዶ ስድስት ዙሪያውን በድንጋይ ካብ የተሰራ እና መሬት 
ውስጥ የሚገኝ የምድር ገሃነም ነው። ስፍራው ሞቃታማ 
በመሆኑ እና ዙሪያውን በድንጋይ የታጠረ በመሆኑ እዚያ 
ውስጥ መዋልና ማደር በራሱ ትልቅ ቅጣት ነው። በአንድ 

የወልቃይቱ “የሞት ፍርደኛ”...

ማጎሪያ  ውስጥም እስከ ስድስት መቶ ሰዎች ይታሰሩ 
ነበር።

እስር ቤቱ በተራራ ስር ማንም የማይደርስበት 
ሰዋራ ስፍራ ነው የሚገኘው። እስረኞችም ቀን ቀን 
በዚህ ስፍራ ተዘግቶባቸው ከዋሉ በኋላ ማታ ማታ 
ለምርመራ ተራ በተራ እንዲወጡ ይደረጋል። ከዚህ 
በአቅራቢያው ወደሚገኘው ሌላ የምርመራ ዋሻ 
ተወስደው የስቃይ አይነት ሁሉ ይፈፀምባቸዋል። በዚያ 
ስፍራ ሰዎች የሚደበደቡት በዱላ ብቻ አይደለም። መዶሻ 
ጭምር ሥራ ላይ ይውላል። ትንሽ የሚያስቸግር ከሆነ 
በመጀመሪያ ማጅራቱን በመዶሻ ተመቶ እራሱን እንዲስት 
ይደረጋል። ከዚያ ከሞተም በቃ፣ የሱ ታሪክ እዚህ ላይ 
ይፈጸማል፤ ከሰመመን ከተመለሰም ሌላ የማሰቃያ ቅጣት 
ይጠብቀዋል። ለምርመራ  ከሚወጡት ተመርማሪዎችም 
ውስጥ አብዛኞቹ ሳይመለሱ በዚያው ይቀሩ ነበር።

እንደአቶ አበራ ገለፃ እሳቸውም ብዙ ጊዜ ወደዚህ 
ስፍራ ተወስደው ተገርፈዋል፤ በምርመራ ወቅት 
ከሚቀርቡላቸው ጥያቄዎችም ውስጥ አንተ ወልቃይት 
የአማራ እንጂ የትግራይ አይደለም ብለህ ነፍጥ አንግበህ 
ተዋግተሃል፤ የታጋዮችን ነፍስ አጥፍተሃል፤ ህዝቡን በኛ 
ላይ አነሳስተሃል፤ የሚሉ ሃሳቦች እንደሚገኙበት ይገልጻሉ።

አቶ አበራ ከባዶ ስድስት እስር ቤት ወደ አዲረመጥ፤ 
ከዚያ ሁመራ ቀጥሎም ወደሽሬ እና መቀሌ ተወስደው 
ታስረዋል።  ቀጥሎም ከአላማጣ እስከ አፋር ድረስ 
በየእስር ቤቱ ተንከራተዋል። በመጨረሻም ፍርድ ቤት 
ሳይቀርቡ እንዲሁ የህወሓት ሰዎች ተሰብስበው የሞት 
ፍርድ እንደፈረዱባቸው ይናገራሉ።

አቶ አበራ እንደሚሉት በወቅቱ ለመግደል ፈልገው 
ቢሆን ኖሮ ፍርድ መስጠቱ አስፈላጊ አልነበረም። 
ምክንያቱም ብዙዎቹ ተወስደው ቀርተዋልና። ነገር ግን 
በሞት ፍርድ ስም አስቀምጦ በየጊዜው ከዛሬ ነገ እሞታለሁ 
እያሉ በቁማቸው እንዲሞቱ ታስቦ እንደሆነ ይገልጻሉ።

አቶ አበራ ሞት ከተፈረደባቸው በኋላ ከዛሬ ነገ 
ወስደው ይገድሉኛል በሚል በተስፋ መቁረጥ ውስጥ 
እንደኖሩ ይገልጻሉ። አብረው ከታሰሩት ጓደኞቻቸው 
ውስጥ በየጊዜው እየተወሰዱ በዚያው የሚቀሩ 
በመኖራቸው እሳቸውም አንድ ቀን የነሱ እጣ  ፈንታ 
ይደርሰኛል በሚል ሁሌ ከሞት ጋር መኖራቸውን 
ይናገራሉ።

በዚህ መልኩ የሞት ፍርደኛ ሆኖ በሰቀቀን ማኖር 
አንዱ የህወሓት የማሰቃያ መንገድ ነው የሚሉት አቶ 
አበራ፤ አንደኛውኑ ሞቶ ማረፍን እስኪመኙ ድረስ ከፍተኛ 

የሞራልና የስነልቦና ጭንቀት ውስጥ መኖራቸውንም 
ያስታውሳሉ።

ከዚህም ውጭ በዚህ ሁኔታ ውስጥ እያሉም “አንተ 
እኮ ሞት ተፈርዶብሃል፤ አሁን የቀረው ወስዶ መረሸን 
ብቻ ነው” በሚል በቁም እንድትሞት  ያደርጉሃል ይላሉ። 
በዚህ መልኩ ሞት ተፈርዶባቸው በሰቀቀን እና በስጋት 
ብቻ ለከፍተኛ የአእምሮ ህመም የተዳረጉና ራሳቸውን 
የሳቱ በርካታ እስረኞች እንደነበሩም አቶ አበራ ይናገራሉ።

በእስር ቤት ውስጥ ያልተፈፀመ ግፍ የለም የሚሉት 
አቶ አበራ ከድብደባና ማሰቃየት እንዲሁም ከመግደል 
በተጨማሪ ሞራላቸውን ለማላሸቅ በርካታ ተግባራት 
ይፈጸሙ እንደነበር ገልጸዋል። ከነዚህ መካከል ለምሳሌ 
ጀሪካን ለሁለት ቦታ በመሰንጠቅ ማታ ማታ ሰገራና 
ሽንታችንን እንድንሸናበት በማድረግ ቀን ቀን ደግሞ 
ምግባችንን እንድንመገብበት ያደርጉ ነበር ይላሉ።

በእስር ቤቱ ውስጥ ከእጅና እግራችን ላይ ሰንሰለት 
አይወርድም ነበር የሚሉት አቶ አበራ ከዚህም በተጨማሪ 
በዚያው ውስጥ የሚሞት ሰው ካለ  አስከሬኑ  እስከ ሶስት 
ቀን ድረስ ከዚያ እንዳይወጣ በማድረግ እንዲሸት ይደረግ 
ነበር ብለዋል።

ያም ሆኖ ግን በዚህ መልኩ የሞት ፍርደኛ ሆነው 
ከአንዱ እስር ቤት ወደሌላ እየተወሰዱና በየጊዜውም 
በምርመራ ስም እንደወጡ የሚቀሩ በርካታ ናቸው። 
እሳቸውንም ለ25 ዓመታት ቤተሰባቸውና ዘመዶቻቸው 
ይኑሩ ይሙቱ የሚያውቁት ነገር አልነበረም። 

አቶ አበራ አንድ ቀን ተጠርተው የሞት ፍርዱ 
ወደእድሜ ልክ እንደተቀየረ ተገለፀላቸው። ከዚያ 
አፋር ውስጥ በሚገኝ ከምድር በታች በሆነ እስር 
ቤት አስገቡአቸው። ከዚያ ከ25 ዓመታት እስር በኋላ 
በ1988 ዓ.ም ምህረት በሚል ከእስር ቤት ተፈትተው 
ወደተወለደበት ቀዬ ተመለሱ።

የሞት ፍርድ የሚያስከትለው የስነልቦና ቀውስ
በአዲስ አበባ ዩኒቨርሲቲ የሳይኮሎጂ ትምህርት 

ክፍል ረዳት ፕሮፌሰር የሆኑት ዶክተር ትዕግስት ውሂብ 
እንደሚሉት ማረሚያ ቤት ለሰው ልጅ ከፍተኛ የስነልቦና 
ጫና የሚያሳድር ስፍራ ነው። አንድ ሰው ማረሚያ ቤት 
ሲገባ ከተለያዩ መብቶቹ የሚገደብበት በመሆኑ ነጻነት 
የሚገባውንና ለሰው ልጅ የአእምሮ ነፃነት የሚሰጠውን 
እረፍት ያጣል። በዚህ የተነሳ በየትኛውም ደረጃ ቢሆን 
ማረሚያ ቤት የአእምሮ ቀውስ የሚያሳድር ስፍራ ነው።

ማረሚያ ቤት አንድ ሰው በሰዎች ቁጥጥር ስር 
የሚሆንበት እና እንደፈለገ ለመንቀሳቀስ የማይችልበት፤ 

የተገደበ እንቅስቃሴ ብቻ የሚያደርግበት ስፍራ በመሆኑ 
አእምሮ ጥቂት ጉዳዮችን ብቻ እንዲያሰላስል ያደርጋል። 

በወልቃይት ተፈፀመ የተባለው የእስር ሁኔታ ደግሞ 
አካላዊ ብቻ ሳይሆን የስነልቦና ጉዳት ጭምር የሚፈፀምበት 
ነው። አንድ ሰው መታሰሩ በራሱ የሚያስከትለው ገደብ 
እንደተጠበቀ ሆኖ በዚህ ላይ ስቃይ የሚፈፀምበት ሲሆን 
የሰዎችን ስነልቦና በከፍተኛ ሁኔታ ይጎዳል። በዚህ አይነት 
ሁኔታ በዚህ ስፍራ የሚያሳልፉ ሰዎች ለከፍተኛ የአእምሮ 
ስቃይ እና ከፍ ሲልም ለሞት የሚዳጉበት እድል ሰፊ ነው።

በተለይ ያለፍርድ ቤት እውቅና ሞትን የሚያህል 
ትልቅ ፍርድ ሰጥቶ በእስር ቤት ውስጥ ሰዎችን ማጎር 
ከመግደልም በላይ ሰዎች በቁማቸው እንዲሞቱ መፍረድ 
ነው የሚሉት ዶክተር ትዕግስት እንዲህ አይነት ቅጣት 
ሰዎችን ከማስተማር ይልቅ ለማሰቃየት እና የስነልቦና 
ቀውስ ለመፍጠር የሚደረግ መሆኑን ይናገራሉ።

በዚህ አይነት ሁኔታ ሞት ተፈርዶበት በእስር ቤት 
የሚቆይ ሰው ከዛሬ ነገ እሞታለሁ ስለሚል እየኖረ ነው 
ማለት አይቻልም። በመሆኑም ሁል ጊዜ ስለሞት እያሰቡ 
ከዛሬ ነገ እሞታለሁ ስለሚሉ ለከፍተኛ የስነልቦና ቀውስ 
ይዳረጋሉ። በዚህም ሰዎች እየተሰቃዩ ወደሞት ይሄዳሉ። 
በዚህ ውስጥ የሚገኙ ሰዎች ራሳቸውን ለማጥፋት 
የሚችሉበት ሁኔታም ሰፊ ነው። በመሆኑም እንዲህ 
አይነት የማሰቃያ መንገዶች እጅግ አሰቃቂና አስከፊ የሰው 
ልጅ ላይም ሊፈፀሙ የማይገባቸው  ኢሰብዓዊ ድርጊቶች  
መሆናቸውን ጥናቶች ያመለክታሉ።

ህወሓት የእድሜዬን ግማሽ ቀምቶኛል የሚሉት አቶ 
አበራ፤ ይህ የሆነው ደግሞ ያለምንም ጥፋት በመሆኑ 
ከፍተኛ የህሊና ቁስል እንደፈጠረባቸው ይገልጻሉ።

“ሰው እንዴት ምንም ጥፋት ሳይፈጽም በዚህ መልኩ 
ሲሰቃይ ይኖራል፤ በማንነቴ ብቻ ከሞቱት በላይ፤ ከኖሩት 
በታች ሆኜ መኖሬ አሳዛኝ ነው። እኔ በዚህ ሁሉ ዓመት 
ብዙ ነገር መስራት እና ለራሴም ሆነ ለቤተሰቤ  እንዲሁም 
ለሃገሬ ብዙ ቁምነገር ማበርከት ስችል ያለሃጢያቴ 
ሕይወቴን ቀምተውኛል፤ እናም ፈጣሪ ዋጋቸውን 
ይክፈላቸው” ሲሉም በምሬት ይገልጻሉ።

አቶ አበራ እነ ነጋ አስረስ፣ ቻላቸው ታደሰ የተባሉ 
ጓደኞቻቸውም የት እንደገቡ ሳይታወቅ ደብዛቸው 
መጥፋቱን ይናገራሉ። “በወቅቱ ለእስር ከተዳረጉ ሰዎች 
መካከል አብዛኞቹ ሞተዋል፤ እድለኛ የሆኑት ተሰደው 
ከሃገር ወጥተዋል፤ በሕይወት የወጣ ግን የለም” ይላሉ። 
እሳቸው ግን ከዚያ ሁሉ ስቃይ በኋላ ታሪክ ለመናገር 
በመቻላቸው እድለኛ ነኝ ይላሉ።

አቶ አበራ ዓለማየሁ

ዳንኤል ዘነበ 

ሮቤ :-  መዳ ወላቡ ዩኒቨርሲቲ ከ75 በላይ ማህበረሰብ 
ተኮር የምርምር ፕሮጀክቶች በማካሄድ ላይ መሆኑን 
አስታወቀ ።  ዩኒቨርሲቲው በተለይ በአካባቢው በሚገኙ 
ዞኖች ውስጥ በግብርና፣ በብዝሃ ሕይወትና በቱሪዝም 
ዘርፍ የልህቀት ማዕከል ለመሆን የሚያስችሉ ተግባራትን 
እያከናወነ መሆኑንም አመልክቷል ።

የዩኒቨርሲቲው የምርምር፣ የቴክኖሎጂ ሽግግርና 
የማህበረሰብ አገልግሎት ምክትል ፕሬዚዳንት ዶክተር 
ሀሰን ሽፋ ለኢትዮጵያ ፕሬስ ድርጅት እንደገለጹት፤ 
ዩኒቨርሲቲው ከመማር ማስተማሩ ባሻገር የምርምር ሥራ፣ 
የማህበረሰብ አገልግሎት እና ቴክኖሎጂ ሽግግር ላይ 
ትኩረት አድርጎ እየሰራ ይገኛል ። በተለይ ዩኒቨርሲቲው 
በምርምር ዘርፍ በያዝነው ዓመት ከ75 በላይ ማህበረሰብ 
ተኮር የምርምር ፕሮጀክቶች በማካሄድ ላይ ነው ። 

በዩኒቨርሲቲው እየተከናወኑ የሚገኙት ምርምሮች 
በግብርና፣ ጤና፣ የተፈጥሮ ሀብት፣ የአየር ንብረት 
ለውጥን ጨምሮ በሌሎች  መስኮች ላይ ያተኮሩ 
መሆናቸውን ገልፀዋል ። ምርምሮቹ የአጭር ጊዜና ረጅም 
ጊዜ ምርምሮች እንደሆኑ ተናግረዋል ።

የረዥም ጊዜ ፕሮጀክቶቹ በአምስት ዓመት 
የሚጠናቀቁ ሜጋ ፕሮጀክቶች መሆናቸውን የጠቀሱት 
ዶክተር ሀሰን ፤የዩኒቨርሲቲውን የ10 ዓመት ዕቅድን 
መነሻ ተደርገው የታቀዱት፤  በግብርና ፣ ቱሪዝም እና 
አካባቢ ጥበቃ ላይ ትኩረት ያደረጉ ናቸው ። በዚህም 
ዩኒቨርሲቲው በተለይ በአካባቢው በሚገኙ ዞኖች ውስጥ 
በግብርና፣ በብዝሃ ህይወትና በቱሪዝም ዘርፍ የልህቀት 
ማዕከል ለመሆን የሚያስችሉ ተግባራትን እያከናወነ 

ዩኒቨርሲቲው ከ75 በላይ ማህበረሰብ ተኮር የምርምር 
ፕሮጀክቶች በመተግበር ላይ ነው 

መሆኑን አብራርተዋል ።
እንደ እርሳቸው ማብራሪያ፤ በግብርና ዘርፍ ላይ 

ተግባራዊ እየተደረገ የሚገኘው ፕሮጀክት በዋነኝነት 
ስንዴ ላይ ትኩረት ያደረገ ነው። በሀገራችን ስንዴ 
አምራች ከሚባሉ አካባቢዎች መካከል ባሌ በግንባር 
ቀደም ይጠቀሳል ። ይህን መሠረት ባደረገ መልኩ በሁለቱ 

የባሌ ዞኖችና በአርሲ ዞኖች አካባቢ ምርምሩ እየተደረገ 
ይገኛል ።የሚደረገው ምርምር ውጤታማና ቀጣይነት 
እንዲኖረው የስንዴ ምርምር ልህቀት ማዕከል በመክፈት 
በራሱ የምርምር ጣቢያዎችና በአርሶ አደሮች ማሳ ላይ 
የተቀናጀ ምርምር እየተካሄደ ነው ። 

የምርምር ጣቢያዎቹ በመስመር የመዝራት 

ቴክኖሎጂን ጨምሮ ሌሎች የተሻሻሉ የግብርና አሰራሮችና 
ቴክኖሎጂዎችን ለአርሶ አደሩ ተደራሽ ለማድረግ የሚረዱ 
ናቸው የሚሉት ዶክተር ሀሰን ፤ በስንዴ ሰብል ላይ 
የሚደረገው የተቀናጀ ምርምር ምርትና ምርታማነትን 
በማሳደግ በምግብ እህል ራስን ከመቻል በዘለለ በእርዳታ 
ስም በሀገሪቱ ላይ የሚደርሰውን የውጭ ጫና ለመቋቋም 
ጉልህ አስተዋጽኦ ይኖረዋል ብለዋል ።

በዚህ ዓመት ሌላው ተግባራዊ እየተደረጉ ከሚገኙት 
ሜጋ ፕሮጀክቶች መካከል የቱሪዝም ዘርፍ እንደሆነ 
የሚናገሩት ዶክተር ሀሰን ፤  ዩኒቨርሲቲው በሁለቱ 
ባሌና ምዕራብ አርሲ ዞኖች ያሉ የተፈጥሮና ሰው ሰራሽ 
መስህቦችን ማልማትና ማስተዋወቅ ላይ ትኩረቱን 
ያደረገ የአምስት ዓመት ፕሮጀክት ቀርጾ እየሰራ መሆኑን 
አመላክተዋል ። 

በፕሮጀክቱ የሚታወቁ መስህቦችን ከማልማትና 
ማስተዋወቅ በተጓዳኝ ከዚህ በፊት እምብዛም 
የማይታወቁ መስህቦችን በጥናት መለየትና ማልማት 
ትኩረት ተሰጥቶ  እየተሰራ መሆኑን ገልጸው ፤ ፕሮጀክቱ 
ባህላዊ፣ታሪካዊና የተፈጥሮ መስህቦችን በማልማት 
ቀጣይነት ያለው የቱሪዝም ልማት ለማረጋገጥ ትልቅ 
አበርክቶ እንደሚኖረውም አስረድተዋል ።

በዩኒቨርሲቲው ተግባራዊ እየተደረገ የሚገኘው ሜጋ 
ፕሮጀክት ከተፈጥሮ ሃብት ጥበቃ ጋር የሚያያዝ መሆኑን 
የገለጹት ዶክተር ሀሰን ፤ ፕሮጀክቱ በተለይ  በሁለቱ ባሌና 
ምዕራብ አርሲ  ዞኖች  ላይ ተግባራዊ እየተደረጉ ይገኛል። 
በትግበራውም የተራቆቱ ቦታዎችን እንዴት ተመልሰው 
እንዲያገግሙ ማድረግ ይቻላል የሚለውን ምርምር 
በማድረግ ፤ ወደ ነበሩበት ይዞታቸው ለመመለስ ጥረት 
የሚደረግ መሆኑንም አመልክተዋል ።

አዲስ አበባ፡- አሸባሪው የትግራይ ወራሪ ቡድን 
ጉዳት ባደረሰባቸው የአማራ ክልል ስምንት ዞኖች የመልሶ 
ማቋቋምና ግንባታ ሥራዎች መቀጠላቸውን የአማራ 
ብሄራዊ ክልል አስታወቀ።

በምክትል ርዕሰ መስተዳድር ማዕረግ የክልሉ 
የማህበራዊ ዘርፍ ኃላፊ አቶ ስዩም መኮንን በሰጡት 
መግለጫ፣ በሽብር ቡድኑ በአማራ ክልል በወረራ 
በያዛቸው አካባቢዎች 288 ቢሊዮን ብር የሚገመት 
ንብረት ወድሟል፡፡ በአሁኑ ወቅትም በክልሉ የወደሙትን 
አካባቢዎች መልሶ ለመገንባት የሚያስችሉ እንቅስቃሴዎች 
ተጀምረዋል፡፡

የመልሶ ግንባታና ማቋቋም ተግባሩ በሁለት መንገድ 
የሚከናወን ሲሆን፣ የአጭር ጊዜና የረጅም ጊዜ ዘላቂ 
እቅዶች በሚል ተዘጋጅተው ወደ ሥራ ተገብቷል ነው 
ያሉት። 

በመልሶ ማቋቋም ሥራው እንደ ጤና ትምህርትና 
ግብርና ያሉ ተቋማት ቅድሚያ ተሰጥቷቸው አብዛኞቹ 
መጠነኛ አገልግሎት እንዲሰጡ የተደረገ ሲሆን፣ ቀሪዎቹ 
ደግሞ የቢሮ መገልገያ ቁሳቁስ በማሟላት ፈጥነው ወደ 
አገልግሎት እንዲገቡ እየተሰራ ነው ብለዋል። 

ጦርነቱ በርካታ ጉዳቶችን ከማስከተሉ በተጨማሪ 
ሌሎች የውስጥ ችግሮችም እንዲበራከቱ መንገድ ከፍቷል 
ያሉት አቶ ስዩም፣ ህብረተሰቡ የውስጡን ሰላምና አንድነት 
በማስጠበቅ መደበኛ እንቅስቃሴዎች ተጠናክረው 
እንዲቀጥሉ ሊያደርግ እንደሚገባ አሳስበዋል። 

እስካሁን ሁለት ቢሊዮን በሚጠጋ ገንዘብ የመልሶ 
ማቋቋም ተግባራት እንደተከናወኑ ጠቁመው፣ የጉዳት 
መጠኑ ከፍተኛ በመሆኑና በመንግሥት አቅም ብቻ 
የሚከወን ባለመሆኑ ሁሉም ባለድርሻ አካላት ርብርብ 
እንዲያደርጉ ጥሪ አቅርበዋል፡፡ 

በቀጣይም ልዩ ልዩ የሃብት ማሰባሰብ ተግባራትን 
በመከወን የተጎዱ አካባቢዎችን መልሶ ለማልማት እቅድ 

አሸባሪው ህወሓት

ዞኖች የመልሶ ማቋቋምና ግንባታ ሥራዎች 
እየተከናወኑ ነው 

የተያዘ ሲሆን ፣ለተፈናቀሉ ወገኖች የሚደረገው ድጋፍም 
የዚሁ ተግባር አካል እንደሚሆን ጠቁመዋል። 

አሁን ላይም የሽብር ቡድኑ ለዳግም ወረራ 
እንደተዘጋጀ የሚያመላክቱ ሁኔታዎች እየታዩ በመሆኑ 
ከመልሶ ግንባታ ጎን ለጎን ጠላትን የመመከት ዝግጅቶች 
እንደሚከናወኑም ማስገንዘባቸውን ፋና ዘግቧል፡፡

ፋንታነሽ ክንዴ   

አዳማ፦ በኢትዮጵያ ሚቲዎሮሎጂ ኢንስቲትዩት 
በየጊዜው የሚወጡ የአየር ጠባይ ትንበያዎች በአግባቡ 
ተተንትነው ለተጠቃሚዎች እንዲደርሱ መሥራት 
እንደሚገባ የውሃና ኢነርጂ ሚኒስትሩ ዶክተር ኢንጅነር 
ሀብታሙ ኢተፋ ገለጹ።

ሚኒስትሩ የኢትዮጵያ ሚቲዎሮሎጂ ኢንስቲትዩት 
ከባለድርሻ አካላት ጋር ባካሄደው ምክክር መድረክ ላይ 
እንደገለጹት፦ የአየር ሁኔታ ትንበያ መረጃ  ለአንድ 
አገር ሁለንተናዊ እንቅስቃሴ የጀርባ አጥንት ነው። 
በመሆኑም የሚወጡ መረጃዎች በአግባቡ ተተንትነው 
ለተጠቃሚዎች እንዲደርሱ ማድረግ እንደሚገባ 
ጠቁመዋል።

የሚወጡ የአየር ሁኔታ ትንበያዎች ሊከሰቱ የሚ 
ችሉ ችግሮችን አስቀድሞ ለመረዳትና ለመዘጋጀት 
እንደሚያግዙ አመልክተው፤ የበልግ ወቅት የአየር 
ሁኔታ ትንበያ ኢትዮጵያን ጨምሮ በምሥራቅ አፍሪካ 
የተከሰተውን ድርቅ ለመቋቋምና አቅም ለመገንባት እድል 
ፈጥሯል። በዚህም የሰው ሕይወት እንዳያልፍ በማድረግ 
ድርቁ ያስከትል የነበረውን  አደጋ መቀነስ መቻሉንም 
ጠቅሰዋል።

ባለፉት 6 ወራት የነበረው ድርቅ በማህበራዊና 
ኢኮኖሚያዊ የልማት እንስቃሴዎች ላይ ጫና ማሳደሩን 
ያስታወሱት ሚኒስትሩ፤  በትንበያው መሠረት 
ዜጎችን ከችግሩ ለመታደግ ሰፊ እንቅስቃሴ መደረጉን 
አስገንዝበዋል።

ወቅታዊና ትክክለኛ የአየር ጠባይ ትንበያ 
ለሕብረተሰቡ ለማድረስ እየተደረገ ያለው ጥረት 
አበረታች ነው ያሉት ዶክተር ኢንጅነር ሀብታሙ 
ኢተፋ፤ መረጃው በአግባቡ ታች ድረስ ወርዶ ጥቅም ላይ 
እንዲውል መሥራት እንደሚገባ አስገንዝበዋል።

የኢትዮጵያ ሚቲዮሮሎጂ ኢኒስቲትዩት ዋና 
ዳይሬክተር አቶ ፈጠነ ተሾመ በበኩላቸው፤ ከጊዜ 

በየጊዜው የሚወጡ  የአየር ጠባይ ትንበያዎች 
በአግባቡ ለተጠቃሚዎች እንዲደርሱ ማድረግ 

እንደሚገባ ተገለጸ
ወደጊዜ የአየር ጠባይና አየር ሁኔታ ትንበያ ተጠቃሚዎች 
ፍላጎት እያደገ ነው። ይህንንም ለማሳካት አደረጃጀቱን 
የመለወጥና ብቃት ባላቸው ባለሙያዎች የማሟላት 
ሥራዎችን እየሠራ ነው ብለዋል።

 ኢንስቲትዩቱ ከአየር ሁኔታ ጋር ተያይዞ የአገሪቱን 
ኢኮኖሚያዊ እድገትና ማህበራዊ ልማት ሊፈታተኑ 
የሚችሉ ተጽዕኖዎችን አስቀድሞ በመለየትና በመተንተን 
ቅድመ ማስጠንቀቂያዎችን በብቃት መስጠት የሚያስችል 
አቅም በመፍጠር ላይ ይገኛል ያሉት ዋና ዳይሬክተሩ፤ 
የአገልግሎት አሰጣጡን ለማሻሻልና በተጠቃሚዎች ዘንድ 
የባለቤትነት ስሜት ለመፍጠር የአየር ንብረት ለውጥ 
ተፅዕኖ ይበልጥ ተጋላጭ የሆኑ ሴክተሮች ተለይተው 
በትብብር እየተሠራ መሆኑንም አስረድተዋል።

በበልግ ወቅት ሊኖር የሚችለውን የአየር ሁኔታና 
ሊያስከትል የሚችለውን በመጪው ክረምት ትክክለኛ 
የአየር ንብረት ትንበያና መረጃ ለተጠቃሚው ማህበረሰብ 
እንዲደርስና የታሰበው ውጤት እንዲመጣ እየተሠራ 
መሆኑንም ጨምረው ገልጸዋል።

በመድረኩ ያለፈው በልግ ወቅት የአየር ጠባይ 
ግምገማና በሚቀጥለው ክረምት የሚጠበቀውን የአየር 
ጠባይ ትንበያ  ውይይት የተደረገ ሲሆን፤ በመጭው 
የክረምት ወቅት በአብዛኞቹ የዝናብ ወቅታቸው በሆኑት 
አካባቢዎች ላይ መደበኛና ከመደበኛ በላይ ዝናብ ሊያገኙ 
እንደሚችሉ ተተንብየዋል።

በሚቀጥለው ክረምት የሚጠበቀውን አመቺ የአየር 
ጠባይ ትንበያ በመጠቀም የሚካሄደውን የግብርና 
እንቅስቃሴ ላይ ሌሎች ማህበራዊና ኢኮኖሚያዊ 
ሥራዎችን ከባለሙያዎች ጋር በመመካከር ማከናወን 
እንደሚገባ የተጠቆመ ሲሆን፤ አልፎ አልፎ ከሚኖረው 
ከባድ ዝናብ ጋር በተያያዘ ለጎርፍ ተጋላጭ በሆኑ 
አካባቢዎች ማህበራዊና ኢኮኖሚያዊ እንቅስቃሴዎች  
ላይ ሊያደርስ የሚችለውን ተጽዕኖ ለመቀነስ ከወዲሁ 
የጥንቃቄ ሥራ መሠራት እንዳለበት ማሳሰቢያ ተሰጥቷል።   

አቶ ስዩም መኮንን

ዶክተር ሀሰን ሽፋ

በጎንደር ዩኒቨርሲቲ የፖለቲካል ሳይንስ መምህርና 
የትምህርት ክፍሉ ኃላፊ ዶክተር ባምላክ ይደግ 
ለኢትዮጵያ ፕሬስ ድርጅት እንደገለፁት፤ በጎንደር እና 
በአካባቢው ማንነትን መሰረት ያደረጉ ግጭቶችን ሕዝባዊ 
መሰረት ሳይዙ ለመፍታት በሚሠሩ ሥራዎች ለውጦች 
እየተመዘገቡ ነው፡፡

በተለይ ለዘመናት አብረው በኖሩ ሕዝቦች መካከል 
መቃቃሮችን በመፍጠር ከግጭቱ ለማትረፍ የሚጥሩ 
ኃይሎች እንዳሉ የገለፁት ዶክተር ባምላክ፤ እነዚህ 
ኃይሎች በአማራና በቅማንት ሕዝቦች መካከል የተለያዩ 
ትርክቶችን በማሠራጨት እና በጥርጣሬ እንዲተያዩ 
የሚያደርጉ ሥራዎች በመሥራት ማንነትን መሰረት ያደረጉ 
ግጭቶች እንዲከሰቱ ያልፈነቀሉት ድንጋይ አለመኖሩን 
ተናግረዋል፡፡

ሆኖም ጎንደር ዩኒቨርሲቲ በሚሠራው የማኅበረሰብ 
አገልግሎት ሥራ ጉዳዩ ላይ ትኩረት ሰጥቶ ሠርቷል፡፡ 
በጥናት ላይ በመመሥረት የሚያወያዩ ነጥቦች ተቀርፀው 
ተደጋጋሚ ውይይት በመደረጉ መቀራረብ መፍጠር 
መቻሉን ዶክተሩ ገልፀዋል፡፡ 

ዶክተር ባምላክ፤ የሚከሰቱ ችግሮች በአማራና 
በቅማንት ሕዝብ መካከል የተከሰቱ ለማስመሰል ጥረት 
የሚያደርጉ ኃይሎች በሠሩት ሥራ አብረው የኖሩት 
ሕዝቦች የተለያየ ቤተክርስቲያን እስከመመሥረት እና 
የገበያ ቦታዎችን ሳይቀር ተለያይቶ እስከመጠቀም ደርሰው 
እንደነበር በማስታወስ መሰል ችግሮችን ጥናት ላይ 
የተመሠረቱና አካታች ተደጋጋሚ ውይይቶች በማድረግ 
የመከፋፈል ስሜቱን ማስቀረት  ተችሏል ብለዋል፡፡

በአማራና በቅማንት ህዝቦች መካከል...
ከገፅ 1 የዞረ ካለፉ ውይይቶች የተፈቱና ያልተፈቱ ችግሮችን 

በማጥናት የተፈጠሩት ችግሮች የበለጠ ሥር እየሰደዱ 
ሕዝባዊ መሠረት እንዳይኖራቸው ለማድረግ የሃይማኖት 
አባቶች፣ ሀገር ሽማግሌዎችንና የፀጥታ አካላትን ያካተተ 
ውይይት መደረጉንም ገልፀዋል፡፡

በቅማንትና በአማራ መካከል ሆነ ተብሎ ዕቅድ 
ተነድፎላቸው፤ በጀት ተይዞላቸውና ኔትወርክ 
ተፈጥሮላቸው የሚከሰቱ አጥፊ ሥራዎች ለማምከን 
የጎንደር ዩኒቨርሲቲ በርካታ ሥራዎችን ሠርቷል 
የሚሉት ዶክተር ባምላክ ከሁሉም ወረዳዎች የሁለቱም 
ማኅበረሰቦች ተወካዮች ጋር ተደጋጋሚ ኮንፈረንሶችን 
በማካሄድ መቀራረቦች እንዲፈጠሩ እና አለመግባባቶች 
እንዲቀረፉ አድርጓል ሲሉ ገልፀዋል፡፡

እንደ ዶክተር ባምላክ ገለፃ፤ ሁሉም ዓይነት የሕዝብ 
ለሕዝብ ግንኙነቶችም  ሆኑ በማኅበረሰብ ደረጃ ቁርሾ 
ሊያስነሱ የሚችሉ ጉዳዮች በዩኒቨርሲቲዎች እና በምሁራን 
ብቻ የሚፈቱ አይደሉም፡፡ አብሮ በኖሩ ማኅበረሰቦች 
መካከል ግጭቶች የሚፈጠሩት የሆነ አካል ግጭቱን 
የሚፈልገው ሲኖር ነው፡፡ ስለዚህም መንግሥት የፀጥታ 
ተቋሞቹን ንቁ አድርጎ የተለያዩ መረጃዎችን እየሰበሰበ እና 
እየተነተነ ሊቆጣጠረው ይገባል፡፡

ጥፋቶች ተሠርተው ሲገኙም በፀጥታ አካላት 
አስፈላጊውን የእርምት እርምጃ የመውሰድ ክፍተቶችም 
እየታዩ ነው፡፡ በሕዝባዊ ውይይች ላይ አንዳንድ የፀጥታ 
አካላት ሳይቀር ግጭቶችን በመፍጠር ረገድ እጃቸው 
እንዳለበት ይነሳል፡፡ በነዚህ አካላት ላይ ተጠያቂነት 
እንዲሰፍን ካልተደረገ ዩኒቨርሲቲውም ሆነ ምሁራኑ 
የሚሠሯቸው ሥራዎች ግባቸውን ሊመቱ አይችሉም 
ብለዋል ዶክተር ባምላክ፡፡

አዲስ አበባ፡- ከንቲባ አዳነች አቤቤ ከፍተኛ 
የመንግሥት የሥራ ኃላፊዎችን የአብርኾት 
ቤተመጽሐፍት፣ መስቀል አደባባይ ፣ የማዘጋጃ ቤት ህንፃ 
እድሳትን ጨምሮ ሌሎችንም አገልግሎት እየሰጡ ያሉና 
ግንባታቸው በመጠናቀቅ ላይ ያሉ ሜጋ ፕሮጀክቶችን 
አስጎብኝተዋል።

እየተጎበኙ ያሉ ሜጋ ፕሮጀክቶች በለውጡ አመራር 
በአጭር ጊዜ የግንባታ ሥራቸው ተጠናቆ ለሕዝባዊ 
አገልግሎት ክፍት የተደረጉ መሆናቸው የተገለፀ ሲሆን 
አመራሩ በዚሁ ልክ በትኩረት ሥራዎችን መጀመርና 
ማጠናቀቅን ባሕል ማድረግ አለበት ተብሏል ።

በጉብኝቱ ወቅት አስተያየታቸውን የሰጡት ከንቲባ 
አዳነች አቤቤ ብልፅግና ሰው ተኮር ነው የምንለው ፤ 
በርካቶችን ተጠቃሚ ማድረግ የቻሉ ፕሮጀክቶችን ነው 
ተግባራዊ  ማድረግ በመቻሉ ነው ብለዋል፡፡

የምገባ ማእከላት አሁን ካሉት ስድስት በተጨማሪ 
አስተዳደሩ ሌሎች ስድስት በቅርብ ጊዜ ገንብቶ አጠናቆ 
አሥራ ሁለት የምገባ ማእከላት ለማድረግ እየሰራ መሆኑን 

ገልፀው የትኛውም የኑሮ ጫና ያለበት በቀን አንድ ጊዜ 
መመገብ የማይችል ማንኛውም የከተማችን ነዋሪ ሄዶ 
የሚመገብባቸው ይሆናሉም ብለዋል፡፡

በተጨማሪም የከተማው ህዝብ ካስተባበሩት 
መልካም ህዝብ መሆኑን አዲስ አበባ ማሳያ ናት ያሉ ሲሆን 
ባለፉት ወራት ከህብረተሰቡ አንድ ቢሊዮን ብር በማእድ 
ማጋራት ሰብስበን ህብረተሰቡ መድረስ የሚችልበት 
ሲሆን ወደ ሰባት ቢሊዮን የሚሆን ደግሞ በድርቁም 
ለተፈናቀሉም በማዋጣት አብሮነቱን ያረጋገጠበትም 
ጭምር ነው ብለዋል፡፡

በመርሐ ግብሩ ማጠቃለያ በከተማና በሀገር አቀፍ 
ደረጃ ፤በግንባታ ሥራ ላይ ያሉ ሜጋ ፕሮጀክቶችና 
ሌሎችንም በየደረጃው የሚገኙ ፕሮጀክቶችን በጥብቅ 
ክትትል መርቶ በማጠናቀቅ ፤ በተያዘላቸው የጊዜ ገደብ 
ለአገልግሎት ክፍት በማድረግ፤ የተገልጋዩን ሕዝብ 
እርካታ ማሳደግ እንደሚገባ መጠቆሙን ከከንቲባ ፅህፈት 
ቤት ያገኘነው መረጃ ያመለክታል ።

ከንቲባ አዳነች አቤቤ የመንግሥት ከፍተኛ 
የሥራ ኃላፊዎችን በመዲናዋ የሚገኙ 

ሜጋ ፕሮጀክቶችን አስጎበኙ 

ሞገስ ተስፋ 

አዲስ አበባ፡- በፈረንጆቹ 2021 ብቻ ከ206 ሺ 
በላይ ለሚሆኑ ሴቶች ነጻ የህግና የማማከር አገልግሎት 
መስጠቱን የኢትዮጵያ የህግ ባለሙያ ሴቶች ማህበር 
አስታወቀ። ማህበሩ በ11 ሚሊዮን ብር በጀት ለሁለት 
ዓመት የሚቆይ ፓይለት ፕሮጀክት ቀርጾ እየሰራ ነው።

የኢትዮጵያ የህግ ባለሙያ ሴቶች ማህበር ፕሮግራም 
አስተባባሪ አቶ  ወንድምህ ለማ ለኢትዮጵያ ፕሬስ 
ድርጅት እንደገለጹት፤ ማህበሩ እንደ አገር  የሴቶችን 
መብት ለማስከበር ከትግራይ ክልል ውጭ ባሉ ክልሎችና 
የከተማ አስተዳደሮች ቅርንጫፎችን ከፍቶ በትኩረት 
እየሰራ ነው። በጦርነቱና በግጭት  ምክንያት ከቀያቸው 
ለተፈናቀሉ ወገኖች ባለሙያዎችን በማሰማራት  ነጻ የህግ 
ድጋፍና የማማከር ሥራ እየሰራ ነው።

የህግ ባለሙያ ሴቶች ማህበር ባለፈው ዓመት ጀምሮ 
ነጻ የህግ ድጋፍ፣ የማማከርና ሌሎች በርካታ ተግባራትን 
ለማከናወን በትኩረት እየሰራ መሆኑን የገለጹት 
አስተባባሪው፤ በአፋርና በአማራ ክልል በጦርነቱ ሳቢያ 
ተፈናቅለው በተለያዩ መጠለያ ጣቢያዎች ለሚገኙ ሴቶች 
ነጻ የህግ ድጋፍ እየተሰጠ ነው። ማህበሩ ከዩናይትድ ኔሽን 
ውሜን ጋር በመተባበር ሴቶችን  የማስተማር፣ ጥናትና 
ምርምር የማድረግ በሴቶች ዙሪያ የሚፈጠሩ ችግሮችን 
ለመፍታት እየሰራ ነው ብለዋል። 

እንደ አቶ ወንድምህ ገለጻ፤ ማህበሩ ነጻ የህግ ድጋፍ 
ከመስጠት ባሻገር ነጻ የሞባይል አገልግሎት የሚያገኙበትን 

ስልት በመንደፍ  በርካቶችን ተደራሽ እያደረገ ነው። 
ለሁለት ዓመት የሚቆይ በ11 ሚሊዮን ብር በጀት 16 
የሚደርሱ ተግባራት ለማከናወን ከባለፈው ዓመት ጀምሮ 
እየተሰራ ነው።

የማህበሩ የኮሙዩኒኬሽን ስፔሻሊስት አማካሪ 
ትንሳኤ ታደለ በበኩሏ እንደገለጸችው፤ ማህበሩ በህልውና 
ዘመቻና በዘመቻ ለህብረ ብሔራዊ አንድነት  በነበረው 
ጦርነት  የተጎዱ ሴቶችና ህጻናት  በአካል ምልከታ 
በማድረግ  ለሴቶችና ህጻናት ነጻ የህግ ድጋፍና  የማማከር 
ሥራ ተሰርቷል። የመብት ጥሰት የደረሰባቸውን ሴቶችና 
ህጻናት የህግ ድጋፍና የስነ ልቦና ጉዳት ጫና የደረሰባቸውን 
ደግሞ የምክር አገልግሎት በመስጠት በኩል በርካታ 
ሥራዎችን  አከናውኗል።

ለወደፊቱም  እንደ አገር ችግሮች ሲገጥሙ እንዴት 
መቆጣጠርና መደገፍ  እንደሚቻል  የጥናት ሥራ 
የሚሰራበት፣ ስልጠናዎች የሚሰጡበት አሰራር ይዘረጋል። 
በሬዲዮ ፕሮግራም በመታገዝ በየአካባቢዎች ያለው 
ሕዝብ ግንዛቤ እንዲያገኝ የሚደረግበት፣ የማማከር፣  
የህግ ድጋፍ መስጫ የሞባይል ሥራዎችን በየቦታው 
እንዲያገኙ የሚያደርግ ፕሮጀክት ወደ ሥራ መግባቱን 
አማካሪዋ ገልጻለች። 

 ማህበሩ በአንዳንድ የአገሪቱ አካባቢዎች ያለው 
የጸጥታ ስጋት በሚፈለገው ልክ ተንቀሳቅሶ ለሴቶች ነጻ 
የህግ ድጋፍና የማማከር አገልግሎት ለመስጠት እክል 
እንደሆነበት ተጠቁሟል።

በፈረንጆቹ 2021 ብቻ ከ206 ሺ በላይ 
ለሚሆኑ ሴቶች ነጻ የህግ አገልግሎት 

መስጠቱን ማህበሩ አስታወቀ

የገንዘብ ሚኒስትሩ አቶ አህመድ ሽዴ በወቅቱ  
እንደገለጹት፤ ፕሮጀክቱ በአማራ፣ አፋር፣ ትግራይ፣ 
ኦሮሚያ እና ቤኒሻንጉል ጉሙዝ ክልሎች በተመረጡ 
ወረዳዎች ይተገበራል። እርዳታው በተለይ በጦርነት 
የተፈናቀሉ ማኀበረሰቦችን ለማቋቋም፣ መሰረታዊ 
አገልግሎታቸው የተናጋባቸው የሕብረተሰብ ክፍሎች 
ቀጥታና አፋጣኝ ምላሽ ለመስጠት ያስችላል። 

በጦርነት ቀጠና በተጎዱ አካባቢዎች የትምህርት፣ 
የጤና፣ የውሃና ሌሎች መሰረታዊ አገልግሎቶችን መስጠት 
እንደሚያስችል እና በተመረጡ፣ በጦርነትና ግጭት 
ምክንያት በተጎዱ ክልሎች፣ ወረዳዎች በሙሉ ተግባራዊ 
እንደሚደረግም ተናግረዋል። 

በጦርነት የተጎዱ አካባቢዎችን መልሶ መገንባትና 
ማልማት ከዚህም በላይ ብዙ ገንዘብ ያስፈልጋል ያሉት 
ሚኒስትሩ፤ የፌዴራል መንግሥት ለመልሶ ማልማትና 
ግንባታ በጦርነት ለተጎዱ አካባቢዎችም ዘንድሮ አምስት 
ቢሊዮን ብር መመደቡን አስታውሰዋል። ለቀጣይ ዓመት 
20 ቢሊዮን ብር በጀት መመደቡን ተናግረዋል።

ከልማት አጋሮች ጋር በመቀናጀት የጉዳት መጠን 
ትንተና እየተሰራ ይገኛል፤ ጥናቱ እንደተጠናቀቀ 
የፕሮግራም ዝግጅት ተካሂዶ ተመሳሳይ ፕሮጀክቶች 
ተግባራዊ ይደረጋሉ። በመንግሥትና ከአጋር አካላት 
ጋር በመቀናጀት የሚሰሩ የማሕበረሰብ አገልግሎቶችን 
መልሶ ግንባታና  የጾታ ተጋላጭ የህብረተሰብ ክፍሎችን 
ለሚደግፈው ፕሮጀክት መንግሥት ትኩረት ሰጥቷል። 
ወቅታዊና አንገብጋቢ የሆኑ ችግሮችን እንደሚፈታም 
ተናግረዋል። 

የዓለም ባንክ ኢትዮጵያን በፋይናንስና በቴክኒክ 
ድጋፍ እያገዘ ይገኛል። ከባንኩ ጋር ጠንካራ ትብብር 
አለ። በቀጣይም ሰብዓዊ ልማት ላይ የሚያተኩሩ ሌሎች 
ፕሮጀክቶች በቦርዱ ጸድቆ ተግባራዊ ይደረጋሉ ብለዋል። 

የኮሮና ወረርሽኝ፣ ድርቅ፣ ጦርነት እና የዓለም አቀፍ 
ተጽእኖ ምክንያት የዓለም ምግብና ሸቀጥ እያደገ ባለበት 
ወቅት የደረሰውን የተለያየ ጫና የኢትዮጵያ ኢኮኖሚ 
ተቋቁሞ በጥሩ እድገት መቀጠል መቻሉን ተናግረዋል። 
ሆኖም ከፍተኛ ተጋላጭነት እንዳለበት ጠቁመዋል። 

የዓለም ባንክ ያደረገው አይነት የልማት ድጋፍ 
በተለይም የጦርነቱን ድጋፍ በመቀነስ የሕብረተሰቡን 
ተጠቃሚነት በከፍተኛ ሁኔታ ቶሎ አገልግሎት እንዲያገኙ 

የዓለም ባንክ በጦርነት ለተጎዱ...
ከገፅ 1 የዞረ ለማድረግ እንደሚያግዝ ተናግረዋል።

ፕሮጀክቱ የጾታ ተጋላጭ ለሆኑ ሴቶች የተሟላ 
አገልግሎት እንዲዳረስ፣ የስነ አእምሮ ህክምና አገልግሎት 
እንዲያገኙና መልሰው እንዲቋቋሙ የሚያስችል ነው። 
በዚህ ረገድ በጦርነት ምክንያት በከፍተኛ ደረጃ ለነበረው 
ችግር አጋዥ እንደሚሆንም አመልክተዋል። 

የሴቶችና ማህበራዊ ጉዳይ ሚኒስትር ዶክተር ኤርጎጌ 
ተስፋዬ በበኩላቸው፤ ድጋፉ በተናጠል የሚደረግ  ሳይሆኑ 
በአንድ ላይ አቅምን አቀናጅቶ ተግባር ላይ የሚውል ነው 
ብለዋል።  በተለይ የጾታ ጥቃት የደረሰባቸውን ሕጻናት 
ሴቶችና አረጋውያን ከስነልቦና ድጋፍ ጀምሮ መቋቋም 
የሚችሉበት ደረጃ እንዲደርሱም ያግዛል ብለዋል። 

የፕሮጀክት ትግበራው የተለያዩ መጠለያዎችን 
በመገንባት፣ አንድ ማዕከል አገልግሎት ማጠናከርና 
ተደራሽ ማድረግ ላይ ትኩረት ያደረገ ነው። ትምህርት፣ 
ጤና፣ ውሃ አገልግሎት ጋር እንዲተሳሰሩ ያስችላል። 
ለህብረተሰቡ የስነ ልቦና ድጋፍ መስጠት ያስፈልጋል፣ 
ጥቃት የደረሰባቸው የህብረተሰብ ክፍሎችን  አገግመው 
ወደ መደበኛ ኑሯቸው እንዲመለሱ ለማድረግ ያስችላል 
ብለዋል።

በዓለም ባንክ የኢትዮጵያ፣ የሱዳን፣ የደቡብ ሱዳንና 
የኤርትራ ካንትሪ ዳይሬክተር ኦስማን ዲዮን በበኩላቸው፤ 
ድጋፉ በተለይም የመሰረታዊ አገልግሎት አቅርቦትን 
ለማሻሻል፣ በድርቅ ለተጎዱ አካባቢዎች፣ በግጭት የተጎዱ 
የህብረተሰብ ክፍሎችንና በጦርነት ጉዳት የደረሰባቸውን   
መሰረተ ልማቶች ግንባታ እና መልሶ ማቋቋም ላይ 
ይውላል።  

የገንዘብ ድጋፉ ውጤታማና ፈጣን ለማድረግ 
በፌዴራል መንግሥት፣ በክልል መንግሥታት እና 
በአካባቢዎቹ በሚንቀሳቀሱ አገር አቀፍና ዓለም አቀፍ 
ግብረ ሰናይ ድርጅቶች አማካኝነት በታቀደለት መልኩ 
እንደሚቀርብም አመልክተዋል።   

በዓለም ባንክ ሶሻል ሰስተነብሊቲ ኢንክሉዥን 
ግሎባል ዳይሬክተር ሉዊስ ኮርድ፤ የኮሮና ወረርሽኝ፣ 
ድርቅ፣ ጦርነት እና የዓለም አቀፍ ተጽእኖ ከፍተኛ ተጽእኖ 
እንዲሁም ችግር መፍጠሩን አንስተዋል። በዚህ ሂደት 
ሴቶች ተጋላጭ መሆናቸውንም አንስተዋል። የፕሮጀክቱ 
ትግበራ ማሕበራዊ ዘላቂነት እና አካታችነትን ለመፍጠር 
እንደሚያግዝ ተናግረዋል። 

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ምንም እንኳን ለአሸባሪው ሕወሓት፣ ሰብዓዊ ግፍ አዲሱ፤ ቁሳዊ ውድመት ብርቁ ባይሆንም፤ በራሱ በቀጥታ 
ተሳትፎ እነዚህን ተግባራት ሲፈጽም ማየት ግን እምብዛም የተለመደ አልነበረም። ለዚህም ነው በሰሜን እዝ መከላከያ 
ሰራዊት አባላት ላይ ሲፈጽመው ትንግርት የሆነብን፤ በማይካድራ አማራዎች ላይ ሲደግመው የተደናገጥነው። ሆኖም 
ምንም እንኳን ዓለም ጆሮና ዓይን ቢነፍጋቸውም ቡድኑ አገርን ለማፍረስ ሲሰራ፤ ዘርና ማንነትን ለማክሰም ሲታትር 
መኖሩ በጥናት ተደግፈው መቅረባቸው የቡድኑን ሰው በላነት በጉልህ ያሳየ ነበር።

ለምሳሌ፣ ቡድኑ ከጥቅምት 24 የሰሜን እዝ ጥቃቱ ማግስት፤ በ30 ማይካድራ ላይ ንጹሃንን በጅምላ ጨፍጭፏል። 
በሥፍራው የተፈጸመው የጅምላ ጭፍጨፋ የዘር ጭፍጨፋ ስለመሆኑ በጎንደር ዩኒቨርሲቲ ጥናት በተረጋገጠው 
ጭፍጨፋ 1 ሺህ 563 ሰዎች በማንነታቸው ምክንያት ሲገደሉ፤ 81 ሰዎች ለአካል ጉዳት ተዳርገዋል። ይሄን ጭፍጨፋ 
ተከትሎ የተፈጸመው ማህበራዊ፣ ኢኮኖሚያዊ እና ሥነ ልቦናዊ ጉዳትም እጅጉን ከፍ ያለ ነበር። ከዚህ በኋላም በርካታ 
ጅምላ ጭፍጨፋዎችን በአማራም በአፋርም ክልሎች ፈጽሟል። ይሄንንም የሰብዓዊም ሆነ ቁሳዊ ጉዳት የሰብዓዊ 
መብቶች ኮሚሽን ጨምሮ በአማራና አፋር ክልሎች የተከናወኑ ጥናቶች ገሃድ አውጥተውት ነበር።

የጎንደር ዩኒቨርሲቲ ባወጣው ሌላ ጥናት ደግሞ አሸባሪው ቡድን በትግል ዘመኑም ሆነ በስልጣን ዘመኑ 
በወልቃይት ሕዝብ ላይ የፈጸመውን የግፎች ግፍ ያጋለጠ ነበር። በጥናት ቡድኑ ባወጣው ሪፖርት መሰረትም አሸባሪው 
ሕወሓት አካባቢውን በወረራ ከያዘ ጊዜ ጀምሮ የወልቃይት ጠገዴና ጠለምት አማራዎች ባህላቸውን፣ ቋንቋቸውንና 
ማንነታቸውን እንዳይገልጹ አድርጓል። በርካቶችንም ለሞት፣ ለአካል ጉዳት፣ ለእስርና እንግልት፣ እንዲሁም ለስደት 
ዳርጓል። እስካሁንም የት እንዳደረሳቸው የማይታወቁ ሰዎችም ቁጥራቸው ቀላል የሚባል አይደለም።

በጥናቱ እንደተመላከተውም በወልቃይት ጠገዴና ጠለምት ከ12 በላይ የጅምላ ጭፍጨፋ የተፈፀመባቸው 
ስፍራዎችና የጅምላ መቃብር ሥፍራዎች የተገኙ ሲሆን፤ በብዙ ሺህ የሚገመት ሰውም ሞቷል። ከሰላሳ በዘለሉ ዓመታት 
ጉዞውም በቡድኑ የግፍ ጭፍጨፋ ምክንያት 19 በመቶ የሚሆኑ አባወራዎች አድራሻቸው እንዲጠፋ፣ 25 በመቶው 

የምክንያታዊነት ቁመታችንን እናርዝም

ነፃ
 ሃ
ሳብ

ዳግም የተገለጠው የአሸባሪው ሕወሓት 
ሌላው የግፍ ገጽ!

ሕዝብ እንዲገደል እና 29 በመቶ የሚሆነው ደግሞ አካባቢውን ለቆ እንዲሰደድ ተደርጓል።
ከዚህኛው ሪፖርት በኋላ የሽብር ቡድኑን የግፍ ጥግ የሚያሳይ ሌላ ሪፖርት ሰሞኑን ይፋ ሆኗል። አምስት ወራትን 

የፈጀው እና በአማራ ክልል የሚገኙ ዩኒቨርሲቲዎች ፎረም እና በክልሉ የሚገኙ 10 ዩኒቨርሲቲዎች ተመራማሪዎች 
እንዲሁም የማዕከላዊ ስታትስቲክስ ኤጀንሲ የተሳተፉበት የጥናት ሪፖርት እንደሚያመለክተው፤ አሸባሪው የሕወሓት 
ቡድን በወረራ በቆየባቸው የአማራ ክልል አካባቢዎች ከ828 ሺህ በላይ በሚሆኑ ወገኖች ላይ ቀጥታ ጉዳት የደረሰ 
ሲሆን፤ ከ288 ቢሊዮን ብር በላይ የሚገመት ቁሳዊ ውድመትም አድርሷል።

በጥናት ቡድኑ ተጠቃልሎ የቀረበው የጥናት ውጤት የአሸባሪው ቡድን በወረራ ይዟቸው በነበረበት ወቅት 
ውድመት የደረሰባቸው 8 ዞኖችን ያካተተ ሲሆን፤ በእነዚህ አካባቢዎች በአጠቃላይ 828 ሺህ 862 የሚሆኑ ሰዎች ላይ 
ቀጥታ ጉዳት ደርሷል። ጉዳት ከደረሰባቸው መካከልም 409 ሺህ 178 የሚሆኑት ሴቶች ናቸው። የደረሰውን የሥነልቦና 
ስብራትና ጫና ሳይጨምር 24 ሺህ 236 የሚሆኑ ሰዎች በተለያየ መንገድ የሰብዓዊ ጉዳት ደርሶባቸዋል።

በጥናቱ እንደተመላከተው፤ የሽብር ቡድኑ በጦርነቱ ምንም አይነት ቀጥታ ተሳትፎ የሌላቸው ንጹሃን ሰዎች 
ግድያ፣ ድብደባ፣ አስገድዶ መድፈር እና ሌሎችም ሰብዓዊ ጉዳት ፈጽሞባቸዋል። ለምሳሌ፣ በ1 ሺህ 782 ሴቶች ላይም 
የአስገድዶ መድፈር ወንጀል ተፈጽሞባቸዋል። በርካታ ወንዶች ላይም ግብረሶዶም ፈጽሞባቸዋል። ከዚህ ባሻገር ንፁሃን 
ዜጎችንም እያፈነ ወደማይታወቁ ቦታዎች ወስዷል። በዚህም 7 ሺህ 460 ዜጎች በኃይል ታፍነው በመውሰዳቸው የት 
እንዳሉ አድራሻቸው አልታወቀም።

በሌላ በኩል፣ ቡድኑ ቀድሞ የሚታወቅባቸውን የጅምላ ጭፍጨፋና ቀበራ ተግባራት በሰፊው ፈጽሟል። በዚህም 
በወረራ በቆየባቸው አካባቢዎች ንፁሃን ዜጎችን በተናጥልም በጅምላም ጨፍጭፏል፤ በጅምላም ቀብሯል። በጥናቱ 
6 ሺህ 985 የሚሆኑ ንፁሃን ዜጎች በጦርነቱ ምንም ዓይነት ተሳትፎ ሳይኖራቸው መገደላቸው፤ ከእነዚህ መካከልም 1 
ሺህ 797 ንፁሃን ዜጎች በጅምላ መጨፍጨፋቸው ተመላክቷል። በጭና፣ ቀወት (ሁለት፣ የጅምላ መቃብር)፣ መንዝ 
ጌራ (ሁለት የጅምላ መቃብር)፣ አንጾኪያ ገምዛ ስድስት የጅምላ መቃብር)፣ በአጋምሳ፣ በኮምቦልቻ፣ እና በመርሳ 
የተፈፀሙት የጅምላ ግድያዎች በአብነት ተጠቅሰዋል። በጅምላ ከተገደሉት 6 ሺህ 985 ውስጥ 2 ሺህ 808 የተረሸኑ፣ 
579 በድብደባ የሞቱ መሆናቸውም በጥናቱ ተመላክቷል።

የሽብር ቡድኑ በወረራው ወቅት ከዚህ የከፋ ሰብዓዊ ግፍ በተጓዳኝ ሰፊ ቁሳዊ ጉዳት ያደረሰ ሲሆን፤ በዚህም 
በቤተሰብ ጥሪት፣ መንግሥታዊ (ያልተካተቱ የፌዴራል ተቋማት መኖራቸው ሳይዘነጋ) እና መንግሥታዊ ባልሆኑ 
ተቋማት ላይ፣ በድርጅቶችና በመሰረተ ልማቶች ላይ ከ288 ቢሊዮን ብር በላይ ግምታዊ ዋጋ ያለው መጠነ ሰፊ ጉዳት 
አድርሷል። ከዚህም 9 ቢሊዮን ብር በላይ የሚሆነው ጉዳት የደረሰው በቤትና በቤት ውስጥ ንብረቶች ላይ ነው። ይህ 
ሁሉ የሚያመላክተው የቡድኑን ጭካኔ ወለድ በሰብዓዊነትም ሆነ በንብረት ላይ የፈጸማቸውን አያሌ ግፍና ውድመቶች 
ሲሆን፤ ዛሬም ከዓለም ጆሮና ዓይን የነፈጋቸው የቡድኑን እኩይ ተግባራት ገልጦ ዳግም ያሳየም ሆኗል።

ታምራት ተስፋዬ

አስተሳሰባችን የተግባራችንም የምግባራቸውን ማሳያ 
ነው። ሲያስብ የተሳሳተ ምግባሩም ሆነ ተግባሩ የተሳሳተ 
መሆኑም እርግጥ ነው። ታዋቂው የሥነ ልቦና ባለሙያ 
ዶክተር ካርል ጁንግ ‹‹Thinking is difficult. That is why 
most people judge (ማሰብ አስቸጋሪ ወይም ከባድ ነው። 
ብዙ ሰዎች የሚፈርዱት ለዚህ ነው)›› ይላል።

እርግጥም ማሰብ የሚከብዳቸው ሰዎች ሰፊውን ዓለም 
በጭላንጭል እይታ የሚመለከቱና ቀላሉን የሚመርጡ 
ናቸው። የእኔ የሚሉት ሃሳብ የሌላቸው በመሆኑ ከአመክንዮ 
ጋር ይጋጫሉ። ምን ለምን እንዴት ብለው  አይጠይቁም። 
እንደጋሪ ፈረስ በማንም ይሾፈራሉ። ሌሎች ሲፎክሩ 
ይፎክራሉ። ጃስ ሲላቸው ይናከሳሉ። እንያዝ ሲላቸው 
ያሯሩጣሉ። በስሜታዊነት ፈረስ በመጋለብ ለጠብ እጃቸውን 
ለመሰብሰብ እንጂ አንድ ጊዜ እንኳን ለማሰብ ጊዜ የላቸው። 
አድርጉ የተባሉ ሁሉ ለማድረግ አያቅማሙም።

በእርግጥ ሁሉም ሰው በራሱ ሃሳብ ትክክል ነው። 
ይሁንና አንዳንዶች  የእኛ ብቻ  ልክ ነው ብለው ስለሚያስቡ 
የሌሎችን ሃሳብ ለመስማትም ሆነ ለማክበር ቦታ የላቸውም። 
የሌሎችን ሃሳብም ቢሆን አይመዝኑም። አይመረምሩም። 
ፈትነው አያጣሩም።

በትንሹ ተረድተው በትልቁ ይፈርዳሉ። ቀድሞ 
ባወቁት ወይም በተነገራቸውን ይደመድማሉ። 
ልክነትና ልክነታቸውን ብቻ ያውጃሉ። ነገር ግን ሃሳብና 
ምግባራቸው አደባባይ ሲወጣና በሌሎች መመዘን ሲጀምር 
ትክክለኝነታቸው ጥያቄ ውስጥ ይገባል።  

የልክነት ትርጉሙና ፍቺው በአንድም ሆነ በተዘዋዋሪ 
መንገድ ሲታሰብ ደግሞ ማሰብ ብቻም ሳይሆን በምክንያት 
ማሰብም ተያይዞ ይመጣል። ምክንያታዊነት ደግሞ በተንኮል 
ያልታጠፈ፣ በምቀኝነት ያልተቆለመመ፣ በራስ ወዳድነት 
ያልተንጋደደ ሃሳብና ምግባር ነው።

ምክንያታዊነት፣ አመዛዛኝነት፣ አስተዋይነት ነገሮችን 
አንድ በአንድ በጥልቀት በማየትና በመመርመር እውን 
የሚሆን ነው።ይህ እንደመሆኑም ምክንያታዊ አስተሳሰብ 
መያዝ  ከባድ ነው።ይህ በመሆኑም ብዙዎች ምክንያት 
አልባነትን ይመርጣሉ።

እነዚህ ሰዎችም በምክንያት ለማሰብ ስላልተዘጋጁ 
ግብረ መልስ ለመስጠት ደመነፍሳቸውን ይጠቀማሉ። 
ስሜታቸውንን ያስቀድማሉ። እነሱ ያሰቡት ብቻ ትክክል 
ይመስላቸዋል። ጉዳዩን በሌላ ሰው ጭንቅላት ውስጥ ሆነው 
አይመለከቱትም። እውነታውን ሳይሆን በእነርሱ ብቻ 
የታሰበውን የመጨረሻ ልክ አድርጎ ይወስዳሉ። 

ምክንያታዊ ባልሆነ አስተሳሰብም ያልተጨበጡና በወጉ 
ያልተጠኑ ትችቶችን እንደጉድ ያወርዳሉ። ስለተመለከቱትም 
ሆነ ስላደመጡት እንዲሁም ስላነበቡት ምንነቱን በቅጡ 
አይረዱም። ብቻ በሩቁና በጭፍን ይደመድማሉ። ታርጋ 

እየለጠፉ ጎራ ያበጃሉ። ያለምክንያት ይዘልፋሉ። ይፈርጃሉ። 
ጎራ ፈጥረው ጣት ይቀስራሉ። እኛና እነሱ የሚል ክፍፍል 
ይሰራሉ። እርግማን ያወርዳሉ።

     እኔ የኢትዮጵያ አሁናዊ አደጋ(Present danger) 
ለሁሉም ነገር ምክንያት አልባ ድምዳሜና ግብረ መልስ 
መስጠት ነው የሚል አቋም ይይዛሉ። በአሁኑ ወቅት 
በኢትዮጵያ ባልጠራ መረጃ ሃሳቡን ሳያጣሩ የሚደመድሙ፣ 
አንድ ጥግ ቆመው ሌላውን ጥግ የሚያወግዙ በዝተዋል።

የሌላውን ሃሳብ ለመረዳት የተዘጉና የተገዘቱት 
ቁጥራቸው ቀላል  አይደለም። ቀድመው የሰሙትን አምነው 
የተቀበሉና በእሱ ብቻ የሚኖሩ አዲስ ሃሳብ ለመስማት 
ዝግጁነት የሌላቸው በጠባቡ የሃሳባቸው ዋሻ መሽገውና 
የሕሊናቸውን በር ዘግተው የተቀመጡ  በርካቶች ናቸው።

አሁን ላይ ምክንያታዊነት፣ ሚዛናዊነትና አስተዋይነት 
ገና ያልደረስንበት የሕይወት ጥጋችን ሆኗል። ምክንያታዊ 
አለመሆን በርካቶች የሚቸኩሉበት ችሎታቸው እየሆነም 
መጥቷል። ምክንያታዊነት ጠፍቶ ስሜታዊነት ጎልቶ 
ወጥቷል። በምክንያት አስቦ በምክንያት የሚናገር አንሷል። 
ጭፍን ድምዳሜና ችኩል አጠቃሎ ውጦናል። ድክመትን 
ብቻ ለመግለፅ፣ የተካነ ትውልድ፤ በአቃቂር ጫፍ የደረሰ 
ህዝብ  በዝቷል።

አሁን አሁን መናገር የህልውናቸው ምስክር ወይም 
ማረጋገጫ አድርገው የሚወስዱና ካልተናገሩ የሌሉ 
የሚመስላቸው በርካቶች ናቸው። ስም ጠርቶ ማውገዝ 
የለም። እስቲ ጥሩት ሲባሉም የሚጠሩት አሁን የለም። 
እንዴት እንዲህ ይሆናል ሲሉ  እንዴት እንዲህ አይሆንም  
ለሚለው ቦታ የላቸውም። ሃሳብ፣ተግባርና ህልማቸው 
ቡድናዊ፣ በደንብ ሲጠና ደግሞ ግላዊ ነው።

እንደታዘብኩት ከሆነ ምክንያት አልባዎች የሰቀሉትን 
አውርደው ለመፈጥፈጥ ይቸኩላሉ። ሲያወርዱም 
ያጣድፋሉ። ደካማ ነገር ማጉላት፣ ድክመቱን ማውጣት፣ 
ክፍተቱን ፈልጎ ማግኘት ይቀናቸዋል። ይሁንና ጥቅም 
ጉዳቱን  ፈልቅቆ ለማግኘት አቅምም፣ ዝንባሌም ሆነ ፍላጎቱ 
ያጥራቸዋል።

ፉከራቸው ከዕውቀታቸው ጋር ያልተዋሀደ ነው። 
ስለሚያወግዙት ግማሽ መንገድ ተራምደው አይጠይቁም። 
ማጣጣል እንጂ ማድነቅ ምርጫቸው አይደለም። የምክንያት 
አልባነት ሰለባ ተጠቂዎች እንዲህ ብናደርግ ሲባሉ ቢያንስ 
ሞክረው ውጤቱን ለመመልከት አዋጭ ከሆነ መቀጠል 
ካልሆነም ለማቋረጥ ዝግጁና ተባባሪነት አይታይባቸውም። 
ይልቁንም ሳይጀምሩ  ይጨርሳሉ። 

ይህ ከምክንያት ጋር የመጣላት ችግራቸውም በተለይ 
ጠቅላይ ሚኒስትር ዶክተር ዐቢይ አሕመድ በማህበራዊ 
የትስስር ገፅ እንዲሁም በተለያዩ መገናኛ ብዙሃን አንድ 
መልእክት ሲያስተላላፉ በግልፅ ይታያል። በእርግጥ 
የጠቅላይ ሚኒስትሩን መልእክቶች ምክንያታዊ በሆነ መልኩ 
የሚደግፉ፣ የሚያደንቁ ብሎም አይዞን እኛም አብረን ነው 

የሚሉ በርካቶች ናቸው። ከዚህ በአንፃሩ፣ መልእክቱን 
እንኳን በቅጡ ሳይሰሙና ብሎም ሳያነቡ ለመንቀፍ 
የሚራራጡ በጭፍን ድምዳሜና ችኩል አጠቃሎ የተካኑ 
ቁጥራቸው በቀላሉ የሚታይ አይደለም።

ይህ ማለት መንግስትም ሆነ ጠቅላይ ሚኒስትሩ 
የሚሉትና የሚጠይቁትን ሁሉ ልክ ነው፣ መቀበልም የግድ 
ነው ማለት አይደለም። በሥራ ላይ ያለ እንደሚሳሳት፤ 
በጉዞ ላይ ያለ ሊደናቀፍ እንደሚችል ሀቅ ነው። ይህ ሲሆን 
ምክንያታዊ በሆነ መልኩ መደገፍም ሆነ መንቀፍ እንዲሁም 
ማረም የግድ ነው።

ይሁንና እኛ ያልነው ብቻ ልክ ነው፤ ሌሎችን አትስሙ 
በሚል ትችት ብቻ ማዝነብ፣ ከግዙፉ ነጭ ይልቅ ነጥቧን 
ጥቁር በማጉላት የአገርን የብልፅግና ጉዞ ለማደናቀፍ 
የድንጋይን ሚና መያዝ ተገቢ አይደለም። እንዲህ 
ብናደርግስ፣ እንዲህ ሊደረግ ታስቧል፤ እንዲህ ተደረገ  
በተባሉ ቁጥር ለድምዳሜ መቸኮል የጤነኝነት አይደለም።

መሰል ምክንያት አልባነት አልጫ ነው። ጣዕም 
የለውም። ይሰለቻል። ኢ-ምክንያታዊ መሆን ነፍስ 
የለውም። ምንም አይለውጥም። አይቀይርም፤ አያዘምንም፤ 
አያሰለጥንም። ለማወቅ ለመመርመር፣ ለመሰልጠን አዳዲስ 
መንገዶችን ለመፈተሸ ዕድል አይሰጥም። ጭፍን ድምዳሜ 
ማንንም አያስተምርም። አዕምሮ ላይ የሚጨምረው አንዳች 
ነገር የለውም። በየትኛውም ጥግ ብንሆን የምንተችውን 
ልናውቅ ይገባል።

ምክንያታዊ አለመሆን ሰዎቹ ያላዩትን መንገድ ብቻ 
የሙጥኝ ብሎ ከራሱ የሕይወት ጎዳና ጋር ይጠፋፋል። 
አንድ ጥግ እንዲቆም የተደረገ አዕምሮ አማራጭ መንገድ 
የለውም። በለመደው ጥግ እንደቆመ ጊዜ ያልፍበታል፤ 
እድሜውም ይባክናል።

አሁን ላይ ኢትዮጵያችን የብልፅግና ጉዳና ላይ መራመድ 
ጀምራለች። ካሰበችው እንድትደርስ መንገዱን ማደላደል 
እና እንደ ጎልያድ መንገዱን የሚዘጉትን ማስወገድ ደግሞ 
የእኛ የልጆቿ ግዴታ ነው። ይህን በማድረግ ሂደት ታዲያ 
ልናክማቸው የሚገቡ ብዙ ህመሞች አሉብን። ካሟላነው 
ይልቅ ያጎደልነው እልፍ ነው። እንደአገር ያልሰራነው እልፍ 
ነው። ከሰራነው ይልቅ ያልሰራነው ይልቃል።

 ይህን ታሪክ ለመቀየርም መተጋገዝ፣ መደናነቅ፣ 
መተቻቸት ተገቢ ነው። ይሁንና በዚህ ሂደት ከእያንዳንዱ 
አስተሳሰብና ተግባራችን ጀርባ ምክንያት መሆንና 
ምክንያታዊነትን ማስቀደም ግድ ይኖርብናል። ከሁሉ በላይ 
የምክንያታዊነት ቁመታችንን ልናስረዝም ይገባል።

ከምክንያት አልባ ድምዳሜ መውጣት የግድ ይለናል። 
በምክንያት መውደድና መጥላት፣ መንቀፍና መደገፍ 
መልመድ ይገባናል። ጨዋውን ከባለጌ፣ ታማኙን ከከሃዲው፣ 
አጭበርባሪውን ከሃቀኛው፣ ሙሰኛውን ከደህናው መለየት 
ይኖርብናል።

አዲስ ዘመን   ማክሰኞ ግንቦት 9 ቀን 2014 ዓ.ም

የሕወሓት መንደር ጨዋታ፡ ሕዝብን እንደ ማስያዣ፣ ሰብዓዊ 
እርዳታን ለፍላጎት ማስፈጸሚያ

ማሙሻ ከአቡርሻ

አሸባሪው ሕወሓት ከትጥቅ ትግል እስከ መንግ 
ሥትነት በዘለቀው ጉዞው በሕዝብ ስም ምሎና ለምኖ 
ለሕዝብ ሳይሆን ለራሱ የኖረ፤ ለራሱም ሲል ሕዝብን 
አስይዞ የቆመረ፤ ለሕልውናው ሲል በሕዝብ ደም ላይ 
የተረማመደ ስብስብ ስለመሆኑ በርካቶች ይናገራሉ። 
የታሪክ ጉዞ ማህደሩም ሲገለጥ ይሄንኑ የሚያስረዳ 
ነው። ሌተናል ጄኔራል ዮሐንስ ገ/ሚካኤል፤ በአንድ 
ወቅት ከአዲስ ዘመን ጋዜጣ ጋር በነበራቸው ቆይታ 
እንደተናገሩት፤ ምንም እንኳን ሕወሓት የፖለቲካ 
ድርጅት ቢሆንም ሕወሓትን የሚመሩ ወንጀለኛ 
ስብስቦች ፖለቲከኛ መሆን ተስኗቸው ከትናንት 
እስከዛሬ በትግራይ ሕዝብ ስም ሲያሴሩ፤ በሥልጣን 
ዘመናቸውም ሕዝቡን ሲጨቁኖ የኖሩ፤ ኢትዮጵያንና 
ኢትዮጵያውያንንም ሲበዘብዙ ዘመናቸውን ያሳለፉ፤ 
አሁን ደግሞ ከተጠያቂነት ለመደበቅ የትግራይን ሕዝብ 
አታልለው ወደ ትግራይ ሸሽተው  የተቀመጡ ናቸው።

ሌተናል ጄኔራል ዮሐንስ በወቅቱ ቃለ ምልልሳቸው 
እንዳብራሩት፤ የሕወሓት ቡድን ከትጥቅ ትግል ጀምሮ 
በትግራይ ህዝብ ላይ ሲሰራ የነበረውን ሴራ ከድል 
ማግስት በኢትዮጵያ ሕዝቦች ላይ ሲፈጽም ቆይቷል።  
ግፉ ሞልቶ ሲተርፍ አገር የማፍረስና የማተራመስ ምኞቱ 
ጫፍ ሲወጣ የእኔ ያልሆነች አገር ምንም ትሁን በሚል 
እሳቤው በመከላከያው ላይ ጥቃት ፈጸመ። የትግራይ 
ሕዝብ ልጆችም በማያውቁትና ባላመኑበት ተግባር 
ውስጥ መስዋዕት እንዲሆኑ እያደረጋቸው ይገኛል።

ቀድሞም መስዋዕት የሆኑን የምስኪኑ ሕዝብ ልጆች 
መሆናቸውን እና ይህ ወንጀለኛ ቡድን ከትጥቅ ትግል 
ጀምሮ ወደ ጦርነት ገብቶ የማያውቅ መሆኑን ያስረዱት 
ጄኔራሉ፤ በዚህ መልኩ የትግራይ ምድር ቀድሞ 
በነበረው የእርስ በርስ ግጭት፣ ቀጥሎ በተከሰተው 
የኢትዮ-ኤርትራ ጦርነት፣ አሁን ደግሞ ወንጀለኛው 
ቡድን ራሱን ከተጠያቂነት ለማዳን ሲል በፈጸመው 
ጥቃት የግጭት አውድማ እንድትሆን ማድረጉን ገልጸው 
ነበር። የትግራይ ሕዝብም በእነዚህ የቡድኑ ወንጀለኞች 
የ80 እና 90 ዓመት ሽማግሌዎች ምክንያትም ለሶስተኛ 
ጊዜ ልጆቹን ለጥፋት እንዲያቀርብ እየተገደደ ለአያቶች 
መኖር የልጅ ልጆች መስዋዕት እየሆኑ እንደሚገኙም 
መናገራቸው ይታወሳል።

በዚህ መልኩ የሚገለጸውን የሕወሓት ሴራና እኩይ 
ጉዞ የሚናገሩት ሌተናል ጄኔራል ዮሐንስም ሆኑ ሌሎች 
በርካቶች አሉ። ይህ እውነትም በእርሳቸው አንደበት 
ብቻም የሚገለጽ አይደለም። ይልቁንም ቀደምት 
የሕወሓት መስራቾችና ታጋዮች እንዲሁም ሕወሓትን 
በውስጥም በውጪም ሆነው በደንብ የሚያውቁት 
ሁሉ የሚሰጡት እማኝነት ነው። ቡድኑን በዚህ 
መልኩ የሚያውቁት ሰዎች እንደሚገልጹት፤ ሕወሓት 
ለሕልውናው ሲል የትግራይ ሕዝብን እንደ ማስያዣነት 
የሚጠቀም፤ ለከፋ የሰብዓዊ ቀውስ እንዲጋለጥ 
በማድረግም በስሙ የሚለምን፤ በስሙ የለመነውን 
ድጋፍም ሕዝብ እየተራበ ለቡድኑ ሃብት መፍጠሪያና 
መሳሪያ መሸመቺያ ያደረገ፤ አሁንም እያደረገ ያለ 
ስለመሆኑ ነው።

ለዚህ ብሂላቸው እንደ ማሳያ የሚያነሱት የ77ቱን 
ድርቅ ተከትሎ የሆነውን እውነት ነው። ጉዳዩ እንዲህ 
ነው። ሕወሓት በነጻ አውጪ ስም ተልዕኮ ተሸክሞ ጫካ 
በገባበት ወቅት በኢትዮጵያ በተለይም በሰሜኑ ክፍል 
ከፍ ያለ የድርቅ አደጋ ይከሰታል። በዚህ ጊዜ ሕወሓት 
ድርቁን እንደ መልካም አጋጣሚ በመጠቀም የትግራይ 
ሕዝብ ከማዕከላዊ መንግሥት እርዳታ እንዳይደርሰው 
በማድረግ ወደ ሱዳን እንዲሰደዱ ያስገድዳል። ሕዝቡን 
በሱዳን አስፍሮ በረሃብ የተጎሳቆለ መልካቸውን ለዓለም 
እንዲታይ በማድረግ ሰብዓዊ ርዳታ ይለምናል።

የምታገልለት ሕዝብ በረሃብ እያለቀ ነው ሲል 
ለምኖም፤ በርካታ ድጋፍ ያሰባስባል። ድጋፉን 
በዓይነትም በገንዘብም ካገኘ በኋላ ግን አምስት በመቶ 
እንኳን የሚሆን ለሕዝቡ ሳያደርስ ዓይነቱን በገንዘብ 
ለውጦ ወደ ካዝናው አስገባ። ያ ገንዘብ ዛሬ ላይ 
በድርጅቱ ሥር የሚተዳደሩ ግዙፍ የሃብት ማመንጫ 
ድርጅቶችን ያቋቋሙበት፤ ድርጅቶቹም ለሕወሓት 
ሰዎች እንጂ ለሕዝብ ጠብ የሚል ነገር ሳያደርጉ የኖሩ 

በማበጀቱ፤ ሁለተኛም በሰው ሰራሽና በተፈጥሮ 
የሚከሰቱ አደጋዎችን ተከትሎ በሚፈጠሩ ድርቅና 
ረሃቦች ምክንያት የሽብር ቡድኑ እንደ ወቅቱ መንግሥት 
አገርን ወክሎ ግብረ ሰናይ አካላት ለድጋፍ እጃቸውን 
እንዲዘረጉ ጥሪ ሲያቀርብ ኖሯል። ድርቅ፣ ጎርፍ፣ 
ግጭትና ሌሎች ክስተቶችን ተከትሎም በየዘመናቱ 
በርካቶች የሰው እጅን የሚጠብቁበት አጋጣሚ ተፈጥሮ 
ስለነበርም እነዚህ ግብረ ሰናይ ድርጅቶች የሰው ልጆችን 
ለመርዳት ሲሉ ድጋፍ ሲያደርጉም ነበር።

ይሁን እንጂ እነዚህ የሰብዓዊ ድጋፎች በሚፈለገው 
ልክ ድጋፍ ፈላጊው ሕዝብጋ ሳይደርሱ የቡድኑን ፍላጎት 
መሰረት አድርገው ሲፈጸሙ ኖረዋል። ለምሳሌ፣ አስር 
ዓመት እየጠበቀ (በኋላም በየአምስትም፣ በየሁለትም 
ዓመታት) ሲከሰት የነበረው ድርቅ በርካቶችን ለከፋ 
ጉዳት ዳርጎ ነበር። ለአብነት በ2007 እና 2008 ዓ.ም 
አካባቢ የተፈጠረው ድርቅ በርካታ ሚሊዮኖችን 
ለአስቸኳይ ሰብዓዊ ርዳታ ዳርጎ ነበር። በዚህ ወቅት 
በርከት ያሉ ድጋፎች ከውጪም ከውስጥም ተሰባስበው 
እንደነበር ይታወቃል። ይህ ወቅት ደግሞ ሕወሓት/
ኢህአዴግ ከምርጫ ጋር ተያይዞ የጫጉላ ሽርሽሩ ላይ 
የነበረበት ወቅት ነበር። እናም በስማቸው የተለመነባቸው 
ሚሊዮኖች በረሃብ ሲንገበገቡ፤ በስማቸው የለመኑ 
ጥቂቶች ግን በተለያዩ ድርጅታዊ የጫጉላ ሽርሽር ውድ 
ድግሶች ላይ ውስኪ ይራጩ፤ ጮማ ይቆርጡ፤ ዳንኪራ 
ይረግጡ ነበር።

ዛሬም በሕወሓት መንደር እየሆነ ያለው ይሄው 
ነው። ትናንት በደደቢት በረሃ ሸምቆ የ1977ቱን ድርቅ 
እንደ በለስ ቆጥሮ በትግራይ ሕዝብ ድጋፍ ለምኖ 
በርካታ ድጋፍ ያሰባሰበው፤ ነገር ግን በስሙ የለመነበት 
ሕዝብ በርሃብ ሲንገበገብና ሲረግፍ ቡድኑ የሃብት 
አቅሙን ሲያሳድግና የጦር መሳሪያ ሲሸምት የነበረበትን 
እውነት፤ ዛሬም የትግራይን ሕዝብ ለከፋ ሰብዓዊ ችግር 
እንዲጋለጥ ዙሪያውን በጦር አጥሮ በመያዝ በስሙ 
የሚገባውን ድጋፍ ለራሱ እያዋለው መሆኑ የአደባባይ 
ምስጢር ሆኗል።

ቀደም ሲል በተጠቀሰው ቃለ ምልልስ ላይ ሌተናል 
ጄኔራል ዮሐንስ የጠቀሱት እውነትም ይሄንኑ የሚያስረዳ 
ነው። ጄኔራሉ በቃለ ምልልሳቸው ወቅት እንዳሉት፤ 
የሕወሓት ወንጀለኛ ቡድን ከትጥቅ ትግል ጀምሮ 
በትግራይ ህዝብ ላይ ሲሰራ የነበረውን ሴራ ከድል 
ማግስት በኢትዮጵያ ሕዝቦች ላይ ሲፈጽም ቆይቷል። 
ለውጡን ተከትሎም የበዛ ወንጀሉ እረፍት ስለነሳው 
ሸሽቶ ሕዝቡን በማታለል መቀሌ ገብቷል። መቀሌ ከገባ 
በኋላ ግን ሁለት ዓመት ሙሉ ለሕዝቡ የልማት ሥራ 
ከማከናወን ይልቅ ከ18 ዓመት በታች የሆናቸው ህጻናትን 
በመመልመል ልዩ ኃይል በማሰልጠን ህልውናውን 
የሚያቆይበትን መንገድ ሲያመቻች ቆይቷል።

አሸባሪው ሕወሓት የትግራይ ሕዝብን ማስያዣ 
አድርጎ መለመንና ሃብት በማሰባሰብ የግል ፍላጎቱን 
የማሳካት ጉዞው በጫካ ሳለ አንድ ብሎ ያደገበት፤ 
በሥልጣን ዘመኑ ለ27 ዓመታት የዘለቀ፤ ከማዕከላዊ 
መንግሥቱ ከተገፋ በኋላም ዛሬም ድረስ ይዞት 
የዘለቀው ሃቅ ነው። ቀደም ብለን ከጠቋቆምነው በትግል 
ዘመኑ በትግራይ ሕዝብ ላይ ከፈጸመው ግፍ እና በ27 
ዓመታት በመላው ኢትዮጵያውያን ላይ የፈጸመው ደባ 
እንደተጠበቀ ሆኖ፤ የትግራይ ሕዝብ ላይ በተለየ መልኩ 
27 ዓመቱን ሙሉ ሲሰራ ኖሯል።

እነዚህ 27 ዓመታት የትግራይ ሕዝብ እንደ 
ሕዝብ ኢኮኖሚው እንዳይጠነክር፤ ይባስ ብሎም 
የተመረጡ አካባቢዎች ምንም ሳይኖራቸው 
የሴፍቲኔት ተደጓሚ ሆነው የእሱው እጅ ጠባቂ 
እንዲሆኑ ነው የተፈረደባቸው። በዚህም በክልሉ 
የሕወሓት እንደራሴዎች (የአመራሮቹ ቤተሰቦችና 
የጥቅም ተጋሪነት) በስተቀር ሰፊው ሕዝብ ይሄ ነው 
የሚባል ተጠቃሚነት ሳይኖረው፤ ይልቁንም ከአንድ 
ነጥብ ስምንት ሚሊዮን የሚልቀው የትግራይ ሕዝብ 
የሴፍቲኔት ጥገኛ ሆኖ ኖሯል። በብዙ ሺህ የሚቆጠሩ 
የትግራይ ወጣቶች ለሕገ ወጥ ስደት በመዳረጋቸው፤ 
በርካቶች በየበረሃው አሸዋ በልቷቸው፤ በርካቶችም 
በየውቂያኖሱ ሰጥመው ቀርተዋል።

ይህ የሽብር ቡድኑ ሕዝብን እንደ ማስያዣ 
በመያዝ በሕዝብ ስም የመነገድ እኩይ ተግባር ውጤቱ 

እጅግ የከፋ እና ሰብዓዊ ስሜትን የሚፈታተን አሳዛኝ 
ነው። ሆኖም ይህ ለሕወሓት ቡድን ምንም አይደል። 
ምክንያቱም ሕልውናው የሚቆየው የትግራይ ሕዝብ 
ላይ የሚገለጥ ሰብዓዊ ቀውስ እና እሱን ተከትሎ 
የሚመጣ የቡድኑን ተጠቃሚነት ከፍ የሚያደርግ ነገር 
ነው። ምክንያቱም፣ አሸባሪው ሕወሓት ለጥፋት ተፈጥሮ 
በጥፋት እድሜውን የገፋ ዛሬም ከነጥፋቱ እየኖረ ያለ 
ቡድን ነው፤ በዚህ ሁሉ ጉዞው ደግሞ ሰብዓዊ ቀውስ 
እያባባሰ የሰብዓዊ ርዳታዎችን እንደ ፍላጎት ማስፈጸሚያ 
አድርጎ ሲጠቀም የኖረ፤ ዛሬም በዚሁ ባሕሪው እየተገለጸ 
ያለ ነው።

ይህ ቡድን ከማዕከላዊው መንግሥት በሕዝብ 
ትግል ተገፍቶ ከወጣ በኋላ ወደ መቐለ ሄዶ በመመሸግ 
በትግራይ ሕዝብ ላይ እየፈጸመ ያለው ግፍ ዳግም 
የትግል ወቅት ሴራውን የሚያስታውስ ነው። 
ምክንያቱም ቡድኑ ወደ መቐለ ከመሸገ በኋላ ሕዝቡን 
ከለላ ለማድረግ የተጠቀመበት “ትግራይን በቅርብ 
ሆነን ለማልማት መጣን” ከሚለው መሸንገያ፤ “ትግራይ 
ዙሪያዋን ጠላት ከብቧታል” እስከሚለው የጠላትነት 
ስዕል መፍጠሪያ የሃሰት ዲስኩሩ የሚያረጋግጠው 
ይሄንኑ ነው። የትግራይ ሕዝብ በሴፍቲኔት ተሸብቦ 
እንዳይናገር 27 ዓመታት መኖሩ ሳያንሰው፤ ላለፉት 
አራት ዓመታት አንዴ በጦርነት ስጋት ውስጥ፤ ሌላ ጊዜ 
በጦርነት ውስጥ እንዲኖር አድርጎታል። አርሶ እንዳይበላ 
ሰላሙን ነስቶ፤ ድጋፍ እንዳያገኝ ዙሪያውን በጦር አጥሮ 
ተቆጣጥሮታል።

ይህ በህዝብ ላይ የሚፈጽመው እኩይ ተግባር 
ሕዝቡን ለከፋ ሰብዓዊ ቀውስ እየዳረገው ይገኛል። ይሄን 
ደግሞ ቡድኑ የሚፈልገው የፖለቲካ ጉዳዩን ማሳኪያ 
ሁነኛ መሳሪያው ነው። የትግራይ ሕዝብ በጦርነት ስጋት 
ውስጥ ነው ብሎ የፖለቲካ ትርፍ ለማግኘት፤ የትግራይ 
ሕዝብ ለከፋ የሰብዓዊ ችግር ተጋልጧል፤ ተርቧል፣ 
ሕክምና አጥቷል እያለ ዓለምአቀፍ ትኩረትን በመሳብ 
የቡድኑን ሕልውና ማቆያ የሚሆኑ አያሌ ድጋፎችን 
ማሰባሰቢያ መንገዱ ነው። ከጥቅምት 24 በኋላ በቡድኑ 
እና በክልሉ ህዝብ መካከል እየሆነ ያለው ይሄው ነው። 
ለፖለቲካ ትፍር ሲባል ጦርነት ከፍቶ ተወጋሁ፤ እርዳታ 
እንዳይገባ ከልክሎ ሕዝብ ተራበ ማለት።

ለምሳሌ፣ ለሰብዓዊነት ቅድሚያ በመስጠት መንግ 
ሥት መከላከያ ሰራዊቱን ከትግራይ ባስወጣ ማግስት 
በርካታ መጠባበቂያ ምግብ፣ መድኃኒት፣ ነዳጅና ሌላም 
አስፈላጊ ነገሮችን ለሕዝቡ ጥቅም ሲል አስቀምጦ 
ነው። ቡድኑ ግን እነዚህን ለሕዝብ ሳይሆን ለራሱ 
አደረገ፤ አልሚ ምግቦችን ሳይቀር ለተዋጊ ኃይሎቹ 
ሲያከፋፍል፤ አመራሮቹን በውስኪ ሲያራጭና በየምሽቱ 
ሲያስጨፍር፤ የትግራይ ሕዝብ የረሃብን አስከፊ 
ገጽታ ዳግም እንዲያስተናግድ ፈርዶበት ነበር። ዛሬም 
የፌዴራሉ መንግሥት በብዙ ውጣ ውረድ ወደ ክልሉ 
ድጋፍ እንዲገባ እያደረገ ቢሆንም፤ ቡድኑ ድጋፎቹን ወደ 
ህዝብ ከማድረስ ይልቅ ለራሱና ለተከታዮቹ እያከማቸና 
እያከፋፈለ ስለመሆኑ ይነገራል።

ባስ ብሎም በሕዝብ ስም የሚሄድን ድጋፍ አከማ 
ችቶ ለዳግም ጦርነት እየተዘጋጀ ስለመሆኑ በርካታ 
ምንጮች ይጠቁማሉ። በዚህም ሕዝብን በማስያዣነት 
ተጠቅሞ በመለመንም፤ በሕዝብ ስም የሚደርሱ 
የሰብዓዊ ድጋፎችንም ለራሱ ፍላጎት ማስፈጸሚያነት 
በመጠቀምም የሚታወቀው ይህ ቡድን፤ ዛሬም የምግብ 
ድጋፎችን ሳይቀር ለተዋጊ መመልመያነት እየተጠቀመ 
ይገኛል። በዚህ እኩይ ሴራም የትግራይ ሕዝብ ለከፋ 
ችግር መጋለጡ፤ ለአስከፊ ስቃይ መታጨቱ ብዙዎችን 
እያሳሰበ ያለ እውነት ነው።

ይህን እውነት ደግሞ ለብዙዎች የሚጎመዝዝ ሃቅ 
ቢሆንም፤ ዛሬም የትግራይን ሕዝብ ከዚህ የችግር 
ወጥመድ ማውጣት፤ ስቃዩን መቀነስ የቻለ ኃይል 
የለም። ይልቁንም ከቡድኑ ጎን ቆሞ ችግሩን ለማባባስ 
የሚጣጣር፤ የመንግሥትን ጥረት ከመደገፍና ሕዝቡን 
ከማገዝ ይልቅ የሕወሓትን ሕልውና ለማስጠበቅ 
የሚተጋ በዝቶ ይታያል። ይህ ግን ሊሆን የማይገባው፤ 
የሕዝቡ ጩኸትና ጭንቀት ተደምጦ ምላሽ ሊሰጠው 
የሚገባ እንደመሆኑ፤ በሕወሓት መንደር የሚታየው 
ሕዝብን እንደ ማስያዣ፣ ሰብዓዊ ርዳታን ለፍላጎት 
ማስፈጸሚያ የመጠቀም ጨዋታ በቃ ሊባል ይገባል።

ናቸው። ይህ የሚያሳየው ሕወሓት የራሱን ፍላጎት 
ለማሳካት ሲል ሕዝቡን ለከፋ ሰብዓዊ ቀውስ ዳርጎ 
መጠቀሚያ ማድረጉን፤ ለችግር በዳረገው ሕዝብ ስም 
ለምኖና በሕዝቡ ስም የተገኘን ድጋፍ ከሕዝብ ጉሮሮ 
ነጥቆ ለራሱ ፍላጎት ማስፈጸሚያነት ማዋሉን ነው።

ይህ ሕዝብን አስይዞ የመቆመር ተግባሩ በ27 
ዓመታት የፌዴራል መንግሥቱን የስልጣን ማማ 
ከተቆጣጠረ በኋላም የዘለቀ ነው። በእነዚህ ዓመታት 
አያሌ ብድርና እርዳታዎች ከውጭ መንግሥታትና 
ዓለምአቀፍ ተቋማት ደርሰዋል፤ አያሌ የሰብዓዊ 
ርዳታዎችን በየዘመናቱ ለሕዝብ እንዲደርሱ በሚል 
ተሰጥተውታል። ይሁን እንጂ ብድርና ርዳታዎቹ 
ለሚፈለገው ልማት፤ ሰብዓዊ ድጋፎቹን ድጋፉን 
ለሚሻው ሕዝብ በሚፈለገው መልኩ የደረሱበት አግባብ 
ላይ አፍ ሞልቶ ለመናገር የሚያስችል ነገር የለም።

ለምሳሌ፣ በ27 ዓመታት ውስጥ ከውጭ የተገኙ 
ብድርና ድጋፎች የሕወሓት ቡድን ዘርፎ ወደ 
ውጭ ካወጣውና በውጪ ባንኮች ከሸሸገው ሃብት 
የተመጣጠነ ነው። ይህ ደግሞ ሃብቱ በብድርና ርዳታ 
ስም ይግባ እንጂ ለአገር ውስጥ ልማት ማሳለጫነት 
ከመዋል ይልቅ የቡድኑ ቀንደኛ አካላት ሃብቱን በቀኝ 
እጃቸው ተቀብለው በግራ እጃቸው እዛው በውጪዎቹ 
አገራት ባሉ ባንኮች እያከማቿቸው መቆየታቸውን 
የሚያሳይ ነው። እናም ብድርና ርዳታዎቹ ለአገር 
ሳይሆን ለግለሰብና ቡድን ሃብት ማካበቻነት የዋሉ፤ 
በአንጻሩ በስሙ ብድርና ድጋፍ የተገኘበት ሕዝብ እና 
መከረኛዋ አገር የልማቱ ሳይሆን የእዳው ባለቤት ሆነው 
መቅረታቸው መሰማቱ የቅርብ ጊዜ ትዝታችን ነው።

በተመሳሳይ፣ አንድም ሕወሓት ሁን ብሎ ከተረ 
ጂነት እንዳይላቀቅ የሚፈልገውን አካባቢና ሕዝብ 

እነዚህ 27 ዓመታት የትግራይ 
ሕዝብ እንደ ሕዝብ ኢኮኖሚው 
እንዳይጠነክር፤ ይባስ ብሎም 
የተመረጡ አካባቢዎች ምንም 

ሳይኖራቸው የሴፍቲኔት ተደጓሚ 
ሆነው የእሱው እጅ ጠባቂ እንዲሆኑ 

ነው የተፈረደባቸው፡፡ በዚህም 
በክልሉ የሕወሓት እንደራሴዎች 
(የአመራሮቹ ቤተሰቦችና የጥቅም 

ተጋሪነት) በስተቀር ሰፊው ሕዝብ ይሄ 
ነው የሚባል ተጠቃሚነት ሳይኖረው፤ 

ይልቁንም ከአንድ ነጥብ ስምንት 
ሚሊዮን የሚልቀው የትግራይ ሕዝብ 
የሴፍቲኔት ጥገኛ ሆኖ ኖሯል፡፡ በብዙ 
ሺህ የሚቆጠሩ የትግራይ ወጣቶች 
ለሕገ ወጥ ስደት በመዳረጋቸው፤ 

በርካቶች በየበረሃው አሸዋ በልቷቸው፤ 
በርካቶችም በየውቂያኖሱ ሰጥመው 

ቀርተዋል

ኢኮኖሚ

ሳይንስና ቴክኖሎጂ

ዳግም ከበደ

ዓለማችንን ከጫፍ እስከ ጫፍ የሚያስተሳስሩ 
መሰረተ ልማቶች ከጊዜ ወደ ጊዜ እየጨመሩ 
መጥተዋል። ከዚህ የተነሳ ጊዜ፣ ጉልበትና ከፍተኛ 
መዋለ ንዋይ የሚጠይቁ አገልግሎቶች መፍትሄ 
እያገኙ ነው። ለምድራችን እድገትና ፈጣን ትስስር 
መፍትሄ ሆነው ከመጡት ውስጥ ደግሞ የዲጂታልና 
ኔትወርክ ቴክኖሎጂና መሰረተ ልማት ቀዳሚውን 
ስፍራ ይይዛል።

ለሞባይል ስልክ ግንኙነት፣ ለበይነ መረብ 
እንዲሁም የተለያዩ የቴክኖሎጂ ቁሶችን “ዲቫይስ” 
ለማስተሳሰር ደግሞ የኔትወርክ መሰረተ ልማት 
ጉልሁን ድርሻ ይወስዳል። ይህ መሰረተ ልማት ከጊዜ 
ወደ ጊዜ እድገት እያሳየ የመጣ ሲሆን፣ ፈጣንና 
በሰከንድ ልዩነት በምድራችን ላይ ያሉ መረጃዎች 
ደጃፋችን ላይ በፍጥነት እንዲደርሱ እያስቻለ 
ይገኛል። በተለይ የበይነ መረብና የስልክ ግንኙነት 
ከ2ጂ አንስቶ እስከ 5ጂ ትውልድ የደረሰ ሲሆን፣ 
ይህም በቴክኖሎጂ ረገድ በዚህ ዘመን ይመጣል 
ተብሎ ከሚታሰበው የእድገት ለውጥ በእጅጉ የፈጠነ 
እንደሆነ ይነገራል።

ኢትዮጵያ በየደረጃው የዲጂታል ቴክኖሎጂ 
ተደራሽ እንዲሆን እየሰራች ትገኛለች። ከዚህ ውስጥ 
የቴሌኮም ዘርፉ ቀዳሚውን ቦታ እንደሚይዝ 
መረጃዎች ያመለክታሉ። ከቅርብ ዓመታት ወዲህ 
የቴሌኮም አገልግሎት “የዲጂታል ትራንስፎርሜሽን 
ራዕይን ማሳካት” የሚል ግብ አስቀምጦ የ3ጂ 
እና 4ጂ ኔትዎርክ በማስፋፋትና 97 በመቶ 
የቴሌኮም አገልግሎት ሽፋን በማረጋገጥ ያሉትን 
ቀደምት ቴክኖሎጂዎችን ዘመን አፈራሽ ወደሆኑ 
ቴክኖሎጂዎች በማሳደግና በማሻሻል ላይ መሆኑን 
በኢትዮጵያ ዘርፉን እያስተዳደረ እና እየመራ 
የሚገኘው ኢትዮ ቴሌኮም በተለያዩ  መድረኮች 
በሚያወጣቸው መረጃዎች ያሳውቃል።

ይህንኑ የኔትወርክ ቴክኖሎጂ አማራጭና እድገት 
ለተለያዩ አላማዎች በማዋል ተጨማሪ  ምርትና 
አገልግሎቶችን ወደ ገበያ በማቅረብ፣ የሞባይል 
ፋይናንስ አገልግሎት እንዲሁም መሰል ዲጂታል 
አገልግሎቶችን በማስጀመር የዜጎችን አማራጮች 
ለማስፋት በሚደረገው ሂደት ላይ ሚናውን እያሰፋ 
መሆኑን ድርጅቱ በየጊዜው ይፋ ከሚያደርጋቸው 
መረጃዎቹ እንረዳለን።

ከሰሞኑ ደግሞ ኢትዮ ቴሌኮም የቴሌኮም 
አገልግሎቶችን የሚያቀላጥፈውን የ5ጂ የሞባይል 
ቴክኖሎጂ የሙከራ አገልግሎት በአዲስ አበባ 
ከተማ በስድስት ጣቢያዎች ማስጀመሩን ሰምተናል። 
ይህ የ5ጂ የሞባይል ኔትወርክ አገልግሎት ዳታ 
የማስተላለፍ መዘግየትን እጅግ በላቀ ሁኔታ 
ይቀንሳል፤   በርካታ የቴክኖሎጂ መሳሪያዎችን እርስ 
በርሳቸው ለማገናኘትም ያስችላል። ወሳኝ ተልዕኮ 
ላላቸው እና በተመሳሳይ ወቅት መከናወን የሚፈልጉ 
አገልግሎቶችን ለአብነትም የማምረቻ ፋብሪካዎችን፣ 
ግብርናን፣ ህክምናን ለመሳሰሉት እጅግ የላቀ ፋይዳ 
አለው። 
የ5ጂ ኔትወርክ በኢትዮጵያ ለምን?

ኢትዮ ቴሌኮም የ5ኛ ትውልድ (5ጂ) 
የሞባይል ኔትወርክ አገልግሎት በአዲስ አበባ በይፋ 
ባስጀመረበት ወቅት የኢትዮ ቴሌኮም ዋና ስራ 
አስፈፃሚ ፍሬሕይወት ታምሩ “የ5ጂ የሞባይል 
ኔትወርክ ለማህበራዊ ተቋማት ፈጣን አገልግሎትና 
ለኢንዱስትሪዎች ውጤታማነት የላቀ ሚና ይኖረዋል” 
ሲሉ  ተናግረዋል።  የ5G የሞባይል ኔትወርክ 
በኢትዮጵያ በይፋ መጀመሩ የጤና አገልግሎትን 
ጨምሮ ሌሎች ማህበራዊ አገልግሎቶችን ለማፋጠን 
እንዲሁም ኢንዱስትሪዎችን ውጤታማ ለማድረግ 

የኔትወርክ ቴክኖሎጂ- የ5ጂ መሰረተ ልማት በኢትዮጵያ 

ወሳኝ መሆኑን ያስረዳሉ። 
እንደ እሳቸው ገለጻ፤ የ5ጂ የሞባይል ኔትወርክ 

አገልግሎት እስከ 10 ጂቢ የሚደርስ ከፍተኛ ፍጥነት 
አለው፤ ዳታ የማስተላለፍ መዘግየትን (Ultra low 
latency) በመቀነስ ወደ 1 ሚሊ ሰከንድ የሚያደርስ 
ነው። በተጨማሪም በአንድ ካሬ ኪሎ ሜትር ውስጥ 
እስከ 1 ሚሊዮን የሚደርሱ በርካታ የቴክኖሎጂ 
መሳሪያዎችን እርስ በእርሳቸው ለማገናኘት 
የሚያስችል ዓለማችን የደረሰበት የመጨረሻ 
የገመድ አልባ ቴክኖሎጂ ነው፤ ይህን መሰረተ 
ልማት በኢትዮጵያ ውስጥ ማስጀመር አስፈላጊ ሆኖ 
ተገኝቷል። 

በተለይ ይሄው ፈጣን ቴክኖሎጂ የማምረቻ 
ፋብሪካዎች፣ ግብርና፣ ህክምና፣ ለመሳሰሉ 
ኢንዱስትሪዎች እጅግ የላቀ ፋይዳ ያለው መሆኑን 
ጠቅሰው፣ በዚህ ምክንያት ኩባንያው የ5ጂ የሞባይል 
ኔትወርክ የቅድመ ገበያ የሙከራ አገልግሎት በአዲስ 
አበባ ያስጀመረ መሆኑን ተናግረዋል፤ በአንድ ዓመት 
ጊዜ ውስጥ በተለያዩ ከተሞች እስከ 150 ጣቢያዎች 
የመትከል እቅድ መያዙንም ይፋ አድርገዋል። 

ከተለያዩ መረጃዎች መረዳት እንደምንችለው 
ኢትዮ ቴሌኮም የ5ጂ ቴክኖሎጂን እውን ማድረጉ 
ተመራጭ የቴሌኮም ኦፕሬተር ለመሆን ከቀረጸው 
የሦስት ዓመት የእድገት ስትራቴጂ ጋር ቀጥተኛ 
ግንኙነት እንዳለው ነው።
የ5ጂ ኔትወርክ ቴክኖሎጂ ዓለም አቀፋዊ ዳሰሳ

5ጂ የቀጣዩ የገመድ አልባ ትውልድ አውታረ 
መረብ ቴክኖሎጂ የሰዎችን አኗኗር እና አሠራሩን 
ይለውጣል ተብሎ ይጠበቃል። አሁን ካለው የ4ጂ 
(LTE) አውታረ መረብም የበለጠ ፈጣን እና እርስ 
በእርስ የተገናኙ  እጅግ በርካታ መሳሪያዎችን 
ማስተናገድ የሚችል ይሆናል። ይህ ማሻሻያ 
አዳዲስ የቴክኖሎጂ ምርቶችን እና ግልጋሎቶችን 
ከማስተዋወቅም ባለፈ በሳይንስና ቴክኖሎጂ ዘርፍ 
ላይ ምርምር ለሚያደርጉ አያሌ ባለሙያዎች ሰፊ 
እድል ይከፍታል። 

የ5ጂ አውታረ መረብ በዩናይትድ ስቴትስ 
እና በዓለም ዙሪያ መሰራጨት የጀመረው እንደ 
አውሮፓውያኑ አቆጣጠር በ2018 በመጀመሪያዎቹ 
ወራት ነበር። ይህ የአምስተኛው ትውልድ ኔትወርክ 
በሙሉ አቅም በዓለማችን ላይ ገና አልተሰራጨም። 
“ባለሙያዎች እምቅ አቅሙ ግዙፍ ነው” ይላሉ። 
በተለይ ታላላቅ ኩባንያዎች በጣም ፈጣን የሚባለውን 
ወይም ትልቁ የ5ጂ አውታረ መረብ እንዲኖራቸው 
እሽቅድምድም ላይ እንደሆኑ አያሌ መረጃዎች 
ያሳያሉ።  አገሮችም በአገር አቀፍ ደረጃ 5ጂ ሙሉ 
በሙሉ የሚሰራ ኔትወርክ ለመዘርጋት ቀዳሚ ለመሆን 

እየተፎካከሩ ነው። ይህ የሆነበት ምክንያት የአዲሱ 
የ5ጂ ኔትወርክ ጥቅም ለግለሰብ ተጠቃሚዎች ብቻ 
ሳይሆን ለንግድ፣ ለመሠረተ ልማት እና ለመከላከያ 
መተግበሪያዎችም ለውጥ አምጭ ቴክኖሎጂዎችን 
ያቀጣጥላሉ ተብሎ ስለሚጠበቅ ነው።

ከመረጃዎች መገንዘብ እንደምንችለው በ5ጂ 
ዙሪያ ያለው አብዛኛው ማበረታቻ ከፍጥነት ጋር 
ቢያያዝም፣ ሌሎች ጥቅማጥቅሞችም አሉት። 5ጂ 
ከቀደሙት የኔትወርክ ትውልዶች በተሻለ መልኩ 
የበለጠ የመተላለፊያ ይዘት ይኖረዋል፣ ይህም ማለት 
ከቀደሙት አውታረ መረቦች የበለጠ ብዙ የተገናኙ 
መሳሪያዎችን ማስተናገድ ይችላል። ምንም እንኳን 
በተጨናነቀ የኔትወርክ አካባቢ ውስጥ ቢሆኑም 
ከአሁን በኋላ አስቸጋሪ አገልግሎትና መጓተት 
አይኖርም ማለት ነው። 

ሌላው በቀደሙት የኔትወርክ ትውልዶች 
ሊከወኑ አስቸጋሪ የሆኑ አገልግሎቶችን ለማቀላጠፍ 
ከማገዙም በላይ ከሰው ንክኪ ውጭ የሚሽከረከሩ 

መኪኖችንና የመሳሰሉትን ተጨማሪ የተገናኙ 
መሳሪያዎችንም በሚፈለገው መንገድ ግንኙነታቸውን 
ለማቀላጠፍ ያስችላል። 5ጂ መዘግየትን ይቀንሳል። 
በተለይ ደግሞ የሞባይል ስልክ (ወይም ሌላ የተገናኘ 
መሳሪያ) ከአገልጋይ ጥያቄ ለማቅረብ እና ምላሽ 
ለማግኘት የሚፈጀው ጊዜ ወደ ዜሮ እንደሚቀንስ 
መረጃዎች ይጠቁማሉ። ከደመና መድረኮች (ክላውድ 
ቴክኖሎጂ) ግንኙነትን፣ የአማዞን ድር አገልግሎቶችን 
እና ማይክሮሶፍት መሰል ግልጋሎቶችን ፈጣን እና 
ቀላል ያደርጋቸዋል። 
የ5ጂ መሰረተ ልማት እንዴት ይሰራል 

በ5ጂ፣ ሲግናሎች በአዲስ የሬዲዮ ድግግሞሾች 
(ራዲዮ ፍሪኪዌንሲ) እንደሚሰሩ መረጃዎች ያሳያሉ። 
ይህም በተንቀሳቃሽ ስልኮችና የኔትወርክ አስተላላፊ 
ማማዎችን እና ሌሎች መሳሪያዎችን ማዘመን 
ይፈልጋል። የ5ጂ አውታረ መረብን ለመገንባት 
ሶስት የተለያዩ ዘዴዎች እንዳሉም ባለሙያዎች 
ይናገራሉ። አንደኛው ገመድ አልባ አገልግሎት 
አቅራቢው ባለው የንብረት አይነት ላይ በመመስረት 
ዝቅተኛ-ባንድ አውታረ መረብ (ሰፊ የሽፋን ቦታ ግን 
ደግሞ ከ4ጂ በ20 በመቶ ፍጥነት ብቻ) የሚጠቀም 
ሲሆን ፣ ሁለተኛው ባለ ከፍተኛ ባንድ አውታረ 
መረብ ሲሆን (እጅግ በጣም ፈጣን፣ ግን ደግሞ 
በሲግናል አማካኝነት የሚሰራ ነው) ሶስተኛው ደግሞ 
የመሃከለኛ ባንድ ኔትወርክ (ፍጥነትን እና ሽፋንን 
መሰረት ያደረገ) ነው። 

አገልግሎቱን ለማሰራጨትና ተደራሽ ለማድረግ 
እጅግ በጣም ፈጣን የ5ጂ ኔትወርኮችን የሚገነቡ 
ተሸካሚዎች እንዲሁም ብዙ ቶን የሚይዙ አነስተኛ 
የሕዋስ ጣቢያዎችን መጫን እንደሚኖርባቸው 
ባለሙያዎች ይናገራሉ። 

ለምሳሌ በአሜሪካ በዚህ ምክንያት፣ እጅግ 
በጣም ፈጣን ኔትወርኮች በብዛት በከተማ እየተሰማሩ 
እንደሆነ መረጃዎች ያመላክታሉ። ውሎ አድሮ፣ 
አብዛኛዎቹ የአሜሪካ አገልግሎት አቅራቢዎች ሰፊ 
ሽፋን ያላቸውና እና ፈጣን  የተለያዩ የኔትወርክ 
መሰረተ ልማቶች እንደሚኖራቸው ይጠበቃል። 

ኢትዮጵያም ይህንን  መሰረተ ልማት በቀጣዮቹ 
አመታት በመገንባት ተደራሽ ለማድረግ እየሰራች 
መሆኑን ለማንሳት ሞክረናል። የ5ጂ ኔትወርክን 
በአፍሪካ በቀዳሚነት በማስገባትም የቴሌኮም ዘርፉን 
ለማዘመን ከመንግስት በኩል ቁርጠኝነት መኖሩን 
መገንዘብ ይቻላል።

በጣም ፈጣኑ የ5ጂ ኔትወርኮች ከ4ጂ ኤልቲኢ 
ቢያንስ በ10 እጥፍ ፈጣን እንደሚሆኑ ይጠበቃል 
ሲል የገመድ አልባ ኢንዱስትሪ ንግድ ቡድን ጂ 
ኤስኤምኤ አስታውቋል። አንዳንድ ባለሙያዎች 
ደግሞ አምስተኛው ትውልድ ከጊዜ ወደ ጊዜ 
እየዘመነና እየተሻሻለ ሲመጣ 100 እጥፍ ፈጣን ሊሆን 
እንደሚችል ይናገራሉ። ይህ ማለት የሁለት ሰዓት 
ፊልም ከ10 ሰከንድ ባነሰ ጊዜ ውስጥ ለማውረድ 
በቂ ይሆናል እንደማለት ነው። በ7 ደቂቃ አካባቢ  
ደግሞ በ4ጂ መጠን ያለው ፋይል ከበይነ መረብ 
ላይ ማውረድ ያስችላል።  ትክክለኛው ፋይሎችን 
ወደ ኮምፒውተር አሊያም ሞባይል ለማውረድ 
ፍጥነቶች በበርካታ ሁኔታዎች ላይ እንደሚሞረኮዙ 
መገንዘብ ይቻላል። ከዚህ ውስጥ ዋናው የአካባቢ 
እና የአውታረ መረብ ትራፊክ አንዱ ነው።
ዜጎች እንዴት ሊጠቀሙበት ይችላሉ? 

ዜጎች ከ5ጂ ኔትወርክ ጋር ለመገናኘት እና 
ጥቅማጥቅሞችን ለማግኘት ለ5ጂ ኔትወርክ የነቁና 
ብቁ የሆኑ መሳሪያዎች ሊኖራቸው ይገባል። ለምሳሌ 
ያህል ሳምሰንግ፣ ሞቶሮላ፣ ሁዋዌ፣ ኤልጂ፣ ዋንፕላስ 
እና ሌሎች በርካታ የሞባይልና ኮምፒውተር 
አምራቾች ለ5ጂ የሚሆኑ ስልኮችን አስተዋውቀዋል። 
የአፕል ካምፓኒ 5ጂ አይፎን ከፈረንጆቹ 2020 በኋላ 
መልቀቁ የሚታወስ ነው።

ይህ የ5ጂ የሞባይል 
ኔትወርክ አገልግሎት ዳታ 
የማስተላለፍ መዘግየትን 
እጅግ በላቀ ሁኔታ ይቀንሳል፤   
በርካታ የቴክኖሎጂ 
መሳሪያዎችን እርስ በርሳቸው 
ለማገናኘትም ያስችላል

ታምራት ተስፋዬ 

ኢትዮጵያ ባህር ተሻግረውና ድንበር ጥሰው 
ሊያስገብሯት ሊወሯትና ቅኝ ሊገዟት አልመው ለመጡ 
ጠላቶቿ በየትኛውም ወቅት ሸብረክ ብላ፣ እጇን ሰጥታ 
አታውቅም። ጠላቶቿን በሙሉ  እያሳፈረች ዘመናትን 
በድል ተሻግራለች።

ኢትዮጵያውያንም ወራሪዎችንና ተስፋፊዎችን 
በአንድነት በመመከት አንፀባራቂ ታሪክ አላቸው። 
ለኢትዮጵያውያን አገራቸው መኩሪያቸውና 
መከበሪያቸው ናት። ስለ ፍቅር እጅ፣ ስለ ጠብ ከሆነም 
ነፍጥ በማንሳት የሚታወቁት ኢትዮጵያዊያን በአገራቸው 
ክብር አይደራደሩም።

የኢትዮጵያ ልጆቿ በታሪኩ የሚታወቁትም 
አገራቸው ከማናቸውም ዓይነት ጥቃቶች ሲጠብቁና 
ደማቸው አፍስሰው የሕይወት መስዋዕትነት ሲከፍልላት 
ነው። ሕዝቡ፣ የእናት አገር ፍቅር ስሜት ምን ማለት 
እንደሆነ በተለያዩ ትውልዶች አማካይነት አሳይቷል።

በተለይም አሸባሪ የሕወሓት ቡድን በሕዝብ የጋራ 
ትግል ስልጣኑን ከተነጠቀ በኋላም የስልጣን አባዜ 
የሚያመጣው እብደት ኢትዮጵያን መምራት የምችለው 
ብቸኛ ድርጅት ‹‹እኔ ብቻ ነኝ›› በሚል ትእቢት ተወጥሮ 
ኢትዮጵያ ላይ  ጦርነት ማወጁ የሚታወስ ነው።

ይሁንና በታሪካቸው ለጠላት እጅ ሰጥተው 
የማያውቁት የኢትዮጵያ ልጆች፣ አገራቸውን ሊታደጉ 
ከያሉበት በመጠራራት ሕይወታቸውን፣ አጥንታቸውን፣ 
ጉልበታቸንውንና ሃብታቸውን ጭምር በመስጠት አገር 
አኩርተዋል። የኢትዮጵያ መከላከያ ሠራዊትና አጠቃላይ 
የፀጥታ ዘርፉ ኢትዮጵያን ወደ ሲዖል አወርዳታለሁ ብሎ 
የዛተውንና የሚዳክረውን ሕወሓትን አገር የማጥፋት 
ዓላማ በጋራ ክንድ አክሽፈዋል።

የተደቀነውን ወረራ ለመቀልበስ በተደረገው ርብርብ 
ኢትዮጵያውያን አንድ ሆነው ለአገር የሚዋደቁ ጽኑ 
ሕዝቦች መሆናቸውን አስመስክረዋል። የጥፋት ኃይሉ 
እንቅስቃሴ ተቀልብሶ ሰላም የተገኘውም ‹‹የክፉ ቀን 
ደራሽ፣ የአገር ባለውለታ እና ቆራጥ ጀግኖች ሕይወትና 
አካል ተገብሮበት መሆኑ እሙን ነው።

ለእናት አገር ፍቅር የሚከፈለው መስዋዕትነት 
በዋዛ  የሚታይ አይደለም። ከሕይወት መስዋዕትነትና 
በአካል ላይ ከሚደርስ ጉዳት በተጨማሪ፣ የአገር ፍቅር 
ስሜት ከትውልድ ወደ ትውልድ የሚሸጋገር የነፃነት 
ተጋድሎ መገለጫ ጭምር ነው። ኢትዮጵያም አገርን 
ከወራሪ በመጠበቅ ረገድም ታሪክ ለሠሩ ባለውለታዎች 
ተገቢውን ክብር እውቅና ከመስጠት ረገድ የምትታማ 
አይደለም። 

ባሳለፍነው ሳምንትም በህግ ማስከበርና በህልውና 
ዘመቻ የላቀ አስተዋፅኦ ላበረከቱ አካላት የዕውቅናና 
የምስጋና መርህ ግብር በባህር ዳር ከተማ ተዘጋጅቷል። 
‹‹በህግ ማስከብርና በህልውና ዘመቻ የተከፈለ 
መስዋዕትነት ለኢትዮጵያ ሉዓላዊነትና አንድነት” በሚል 
መሪ ቃል የተከወነም ነበር።

በዚሁ መድረክ ላይም ጠቅላይ ሚኒስትር ዶክተር 
ዐቢይ አሕመድን ጨምሮ ምክትል ጠቅላይ ሚኒስትርና 
የውጭ ጉዳይ ሚኒስትር ደመቀ መኮንን፣ የፌዴሬሽን 
ምክር ቤት አፈ ጉባኤ አቶ አገኘሁ ተሻገር፣ የክልል 
ርእሳነ መስተዳድሮችን ጨምሮ ከፍተኛ የመንግሥት 
የሥራ ኃላፊዎች ተገኝተዋል። 

በመድረኩ ላይ የአማራ ክልል ፕሬዚዳንት ዶክተር 
ይልቃል ከፋለ፤ ‹‹ሕወሓት በአማራና በአፋር ክልሎች 
ወረራ በፈጸመበት ወቅት ወረራውን ለመቀልበስ 
የፌዴራል መንግሥት ተቋማት፣ ክልሎች፣ ግብረ 
ሰናይ ድርጅቶችና ዲያስፖራው፤ በአጠቃላይ  መላው 
የኢትዮጵያ ሕዝብ ያበረከተው ድጋፍና የፈጸመው 
ተጋድሎ እጅግ አስደናቂ ነው፣ ተግባሩም የኢትዮጵያ 
አንድነት ተጨባጭ ማረጋገጫ ነው›› ብለዋል።

በእውቅናና የሽልማት ፕሮግራሙ ጀብዱ የፈጸሙ 
የጸጥታ ሃይሎች፣ መስዋዕት የከፈሉ ቤተሰቦች፣ ብቁ 
አመራር የሰጡ የሰራዊት አመራሮች፣ ባለሃብቶች፣ 
ሚዲያዎች፣ ዩኒቨርሲቲዎችና ሌሎች አካላት እውቅና 
ተሰጥቷቸዋል።

በትግሉ ወቅት ግንባራቸውን ለጥይት ደረታቸውን 
ለጦር ያለ ስስት አሳልፈው የሰጡ ጀግኖችንና ተቋማት  

እውቅና መስጠት ላበረከቱት አስተዋፅኦ፣ ማበረታታት፣ 
መደገፍ፣ ማድነቅ  ትርጉሙ  እንዴት ይገለፃል፣ 
ትሩፋቱስ ምን ይሆን በሚል ጥያቄ አቅርቧል።

አስተያየታቸውን ካጋሩን መካከልም የኢትዮጵያ 
ሰራዊት የድጋፍና የልማት ማህበር ፕሬዚዳንት ሃምሳ 
አለቃ ብርሃኑ አማረ አንዱ ናቸው። ሃምሳ አለቃ 
ብርሃኑ፣በማንኛውም ስራ መስክ ተሰማርተው ውጤት 
ለሚያመጡ እውቅና ምስጋና እና ውዳሴ ማቅረብ ተገቢ 
ስለመሆኑ ያነሳሉ።

በዘመናት መካከል አገርን ከወራሪ በመጠበቅ 
ረገድም ታሪክ ለሠሩ የአገር ባለውለታዎች ተገቢውን 
ክብር መስጠት፣ ታሪካቸውን መዘከርና በቋሚነት 
እንዲታወሱ ማድረግም የተለመደ መሆኑን 
የሚያስታውሱት ሃምሳ አለቃው፣‹‹እኔም የሰራዊቱ አባል 
እያለሁ በአንድ ግንባር ወይም ስፍራ ላይ የሚሰጠንን 
ግዳጅ በተገቢና በውጤታማ መንገድ ስንወጣ እንሾም 
እንወደስ ነበር›› ይላሉ። 

በህግ ማስከበር ዘመቻው የተሳተፉ ሕይወታቸውን፣ 
የሰጡ አካላቸውን ያጎደሉ፣ ላብን ደማቸውን ያፈሰሱ  
በርካታ ኢትዮጵያን መሆናቸውን የሚያወሱት ሃምሳ 
አለቃው፣ እነዚህን ወገኖች ጀግኖች ናችሁ ክብር 
ይገባቸዋል ልናመሰግን፣ ልናወድሳቸው ይገባል። ማለት 
ትልቅ ተግባር  ነው፣ በተከፈለው ዋጋ ልክ እውቅና እና 
ምስጋና መቸር የግድ ነው። ይላሉ።

‹‹ስትሾም፣ ስትሸልም፣ ስታወድስ፣ ስታመሰግን፣ 
የሚደሰት እንዳለ ሁሉ ቅር የሚለው፣ ጥሩ ስሜት 
የማይሰማው ይኖራል ብሎ ማሰብ ተገቢ  ነው፣ 
ምክንያቱም ሁሉንም ማስደሰት  አይቻልም›› የሚሉት  
ሃምሳ አለቃ ብርሃኑ፣ በማህበራዊ መገናኛ ብዙሃን ላይ 
የሚራገበው መልኩ ሳይሆን ለእውነት ስለእውነት ለአገር 
ለተዋደቁት እውቅና ሰጥቶ እናመሰግናለን ማለት ለሰሩት 
ስራ ሹመትና ሽልማት መስጠት ሊለመድ የሚገባውና 
ትክክል ስለመሆኑም አፅእኖት ይሰጡታል።

እንደ ሃምሳ አለቃ ብርሃኑ ገለጻ፣ አንድ ለአገሩ 
ደጀን ለመሆን የወሰነን ሰው ተሰውቶ አሊያም ደሙን 
አፍስሶ አሊያም ደክሞ ዝም ስትለው የሚያስተላልፈው 
መልእክት እጅግ አደገኛ ነው። ዋጋ የከፈልከው ለአገር 
ነው እውቅና ሊሰጥህና ልትከበር፣ ልንሾምህ ይገባል 
ልንደግፍ ይገባል በሚል መስራት ከተቻለ ተስፋ ያለው 
ትውልድ መፍጠር ቀላል ነው።

መሰል የእውቅና ሽልማቶች ያበረታታል። የተሻለ 
እንዲመጣ ይግዛል። ያበረታታል። ጉልበት ይሆናል። 
አንድ የአንድነት ውጤቶች በመሆናቸው አንድ ለመሆን 
ከፍተኛ አቅም ይፈጥራሉ። ትውልድም ይህ ከሆነማ 
ነገ እኔም እሸለማለሁ፣ እታወሳለሁ ብሎ እንዲያስብ 
ያደርጋል።

በዛሬ ተግዳሎ ሁሉ አልፎ ታሪክ ሆኖ ሲወሳም 
ለነገው ትውልድ የሚያስተላላፈው መልእክት ግዙፍ 
ነው። በትውልድ ቅብብሎሽ ኢትዮጵያዊነት ታላቅነት 
አልሸነፍ ባይነት መሆኑን የማስረገጥ፣ ትውልዱም አገሩን 
እንዲጠብቅ ሃላፊነት ብቻ ሳይሆን ግዴታም እንዳለበት 
የሚያስተምር ነው።፡

ከሁሉ በላይ ‹‹ትውልድ ለአገሩ ደጀን በመሆን 
በሚሰራው ታሪክ መሰል የክብር እጣ ይደርሰኛል 

ብሎ እንዲያስብ  ያደርጋል የሚሉት ሃምሳ አለቃ 
ብርሃኑ፣ አገርና ትውልድ እስከቀጠሉና ኢትዮጵያም 
እየገጠማት ካሉና ሊጠብቃት ከሚችሉ  ፈተናዎች 
እስካሉ፣ ሰላሟ የፀና የተረጋጋ ቢሆን እንኳን በየጊዜው 
ጀግኖችን ማወደስና መሸለም ሊቋረጥ የሚገባው መሆን  
እንደሌለበት ያሰምሩበታል።

በህልውና ዘመቻው ወቅት የቀድሞ የኢትዮጵያ 
ሰራዊት አባላት በግንባርም ሆነ በማስልጠኛ ተቋማት 
በመገኘት ሙያዊ ልምድና እውቀታቸውን ማካፈላቸውን 
የሚጠቁሙት ሃምሳ አለቃው፣ የቀድሞ የኢትዮጵያ 
ሰራዊት የድጋፍና የልማት ማህበር እንደ ተቋም ሚያዝያ 
8 ቀን 2014 ዓ.ም  ለሰራዊቱ የእውቅና መርሃ ግብር 
ማካሄዱን ይገልፃሉ።

‹‹የሆንከውን ሁሉ በሚገባ እንገነዘባለን 
እናከብራለን፤ ለእኔ ለእኛ እና ለኢትዮጵያ ነው ማለት 
ትርጉሙ ግዙፍ ነው›› የሚሉት ሃምሳ አለቃው፣ 
በመንግስትን እና በተቋማት ደረጃ ብቻም ሳይሆን መላ 
ኢትዮጵያ ህዝብም ይህን ተግባር መከወን እንዳለበት 
ያስረዳሉ። 

‹‹እኛ በሰላም ተረጋግተን ሕይወታችንን እንድንመራ 
ብሎም ስራችንን እንድንሰራ ሰራዊቱ ዋጋ ከፍሏል፣ 
መስዋእት ሆኗል። ለእኛ ነው የከፍልከው በሚል እሳቤ 
ማበረታታን ታሳቢ ያደረገ መድረከ ተፈጥሮ መርሃ 
ግብር ሊዘጋጅ ይገባል›› ይላሉ።

በህልውና ዘመቻ ወቅት በጀግናነት ግዳጃቸውን 
ከተወጡት ባሻገር መስዋእት የሆኑና አካል ጉዳት 
የደረሰባቸው የሰራዊት አባላትን ታሳቢ ማድረግ 
ቤተሰቦቻቸውን አይዛችሁ ማለትና መደገፍ እንደሚገባ 
አፅእኖት ሰጡት ሃምሳ አለቃ ብርሃኑ፣ ኢትዮጵያውያንም 
ቢሆን  ሁሉም የሆነው ለእኛ ነውና እኛም ከጎናችሁ ነን  
ሊላቸው ይገባል፣ መሰል የመከባበርና የመደጋገፍ ባህልን 
ማጠንከር ከተቻለ ኢትዮጵያን ወደ ፈለገችው ከፍታ 
ማሸጋገር ቀላል ይሆናልም›› ነው ያሉት።

በህግ ማስከበርና በህልውና ዘመቻው በሁሉም 
ደረጃ ያለው ሰራዊቱ ለሰራውን አኩሪ ገድልና በደማቅ 
ቀለም ለፃፈው ታሪክ  የመላ ከህፃን እስከ አዛውንት የመላ 
የኢትዮጵያውን  አስተዋጽኦ ከፍተኛ መሆኑ እርግጥ 
ነው። ከአገር ውስጥ ባለፈ በውጭ አገራት የሚኖሩ 
ኢትዮጵያውያን ትውልደ ኢትዮጵያውያን ሚና ከፍተኛ 
እንደነበር ይታወሳል።

ዲያስፖራው ማህበረሰብም በህግ ማስከበር 
ዘመቻው ወቅት ኢትዮጵያ ከውጭም ከውስጥም 
ፈተና ሲበዛባት ሴራውን በመቀልበስ ረገድ ታሪክ 
የማይረሳው ጀብዱ ፈፅሟል። ኢትዮጵያ በውጭ ጣልቃ 
ገብነት የምትደክም፣ እጅ  የማትሰጥ አገርና ሕዝቦቿም 
የማይንበረከኩ መሆናቸውን አሳይተዋል።

በተለይ ‹‹no more ወይም ‹‹በቃን›› በሚል 
የምዕራቡን ዓለም ጣልቃ ገብነት የሚያወግዝ ሰልፍ 
በመላ ዓለም በማዘጋጀት ኢዮጵያዊያን ተንበርክኮ 
ከመኖር ሞትን  ተቀብለው  ቀና እንዳሉ በክብር መሞትን  
የሚመርጡ  ስለ ነጻነታቸው ቀናኢ የሆኑ  ሕዝቦች 
መሆናቸውን አስመስክረዋል። 

የጣልቃ ገብነት የሴራው ተዋናይ በሆኑ አገራት 
ሜዳ ተገኝተው በግልፅ ቋንቋ፤ ‹‹አንድ ነን! ሉዓላዊ ነን! 

ማደግ መብታችን ነው! ከመንገዳችን ውጡልን!፤ አገሬን 
አትንኩ!፣ ከአገሬ ላይ የክፋት ዓይኖቻችሁን ንቀሉ!፣ 
መሰሪ እጆቻችሁን አንሱ እምብኝ ለቅኝ ግዛት!፣ እምብኝ 
ለሴራ፣ እምብኝ ለሃሰት፣ እምብኝ ለጣልቃ ገብነት፣ 
እምቢ ለአገሬ!” የሚሉ መልእክቶቻችን አስተጋብተዋል።

በተቀናጀ መንገድ የተከፈተውን ወረራ ለመቀልበስ 
በመላው ዓለም የሚገኙ ኢትዮጵያውን ያደረጉት ዓለምን 
ያስደነቀ ርብርብ ለወዳጅም ለጠላትም ትምህርት 
ሰጥቷል። አንዳንድ አገራትም ሆነ  የፀጥታው ምክር ቤቱ 
የፈለጉት ኢትዮጵያ ምድር ላይ እንዳያሳካም ምክንያት 
ሆኗል።

የኢትዮጵያ ዲያስፖራ ኤጀንሲ የኮሚኒኬሽን 
ዳይሬክተር፣ አቶ ወንድወሰን ግርማም፣ ዲያስፖራው 
ማህበረሰብ፣ ኢትዮጵያ በዓለም አቀፍ መድረኮች 
በመወከል የአገሩን መብትና ጥቅም ከመከላከልና ባለፈ  
ለመከላከያ ሰራዊት፣ ለተፈናቀሉ ወገኖች ለመደገፍ 
ከፍተኛ መጠን ያለው የአይነትና የገንዘብ ድጋፋ 
አድርጓል›› ይላሉ።

ባሳለፍነው ሳምንት በተካሄደው መርሀ ግብር ላይም 
የዲያስፖራው ማህበረሰብ በህግ ማስከበርና ህልውና 
ዘመቻ ላበረከት አስተዋጽኦ እውቅና ተሰጥቶታል። አቶ 
ወንድወሰንም እውቅናው፣ በልዩ ልዩ አገራዊው ሜጋ 
ፕሮጀክቶች ላይም ሆነ በአገራዊ ጥሪዎች ላይ እየተሳተፈ 
ለሚገኘው ለዲያስፖራው ማህበረሰብ ትርጉም ግዙፍ 
ስለመሆኑ አፅእኖት ይሰጡታል። 

‹‹ዲያስፖራው ለአገሩ ጥላ ከለላ እየሆነ ያለው 
ሽልማት ወይንም እውቅን ለማግኘት አይደለም፣ 
ለኢትዮጵያ ካለ ፍቅር እና ለሰላም እና ለእድገት ካለው 
ፅኑ ፍላጎት ነው›› የሚሉት አቶ ወንድወሰን፣በዚህ አግባብ 
ለአገሩ እየከፈለ ላለው ሁለንታናዊ መስዋትነት ክብርና 
እውቅና  ማግኘቱም  ይበልጥ የሚያበረታታና ከፍተኛ 
አቅም የሚፈጥር መሆኑን ነው ያስገነዘቡት።

‹‹እኛም ስለተሰጠን እውቅና ምስጋናቸውን ከፍተኛ 
ነው›› ያሉት አቶ ወንድወሰን፣ በቀጣይ የዲያስፖራውን 
ድጋፍ የሚፈልጉ የተለያዩ እንቅስቃሴዎችና ወቅታዊ  
ጥሪዎች  እንዲሁም  ሜጋ ፕሮጀክቶች መኖራቸውን 
ጠቁመው፣ ዲያስፖራውም በተለመደው መልኩ ተገቢን 
ምላሽ በመስጠት ከሕዝብና ከአገር ጎን መቆሙን አጠናክሮ  
እንዲቀጥልም ነው ጥሪ ያቀረቡት።

የኢፌዴሪ ጠቅላይ ሚኒስትር ዶክተር ዐቢይ 
አሕመድ፣‹‹ጀግናን ማክበርና ማወደስ መልካም ባህል ነው። 
በችግር ቀን ደማቸውን፣ አጥንታቸውን፣ ጉልበታቸውንና 
ገንዘባቸውን ሰውተው ነፃነታችንን የሚሰጡንን ጀግኖች 
ማስታወስ፣ ማወደሰና ማመስገን ለሌሎች አርአያ 
እንዲሆኑ ማድረግም መታደል ነው››ብለዋል።

‹‹ለአገር አንድነትና ለሕዝብ ደህንነት መስዋዕትነት 
ለከፈሉ ጀግኖች እውቅና መስጠት በርካታ ጀግኖችን 
ይፈጥራል›› ያሉት ጠቅላይ ሚኒስትር ዶክተር 
ዐቢይ አሕመድ፤ የሚታወቁና የማይታወቁ በርካታ 
ኢትዮጵያውያን በአስቸጋሪ ሁኔታ ውስጥ ከፍተኛ 
ተጋድሎ በማድረጋቸው እውቅና እና ምስጋና መስጠቱ 
አስፈላጊ መሆኑንም አመላክተዋል።

በሕግ ማስከበር እና በህልውና ዘመቻ ከፍተኛ 
አስተዋጽኦ ላበረከቱት የተሰጣቸው ሽልማት አገራቸውን 
ለሚወዱ፣ በአስቸጋሪ ሁኔታ ውስጥ በእውቀት፣ በገንዘብ፣ 
በደም እና በሕይወት ዋጋ ለከፈሉ ሁሉ ማስታወሻ 
የሚሆን ነው›› ብለዋል።

ኢትዮጵያ ከዚህ ቀደምም በባህል፤ በሃይማኖት 
በቋንቋ፤ በፖለቲካ እሳቤ የሚለያዩ ሰዎች የነበሯት፣ 
ነገር ግን ልዩነቶቻቸው ሳያግዳቸው በኢትዮጵያዊነት 
ስለሚግባቡ ለኢትዮጵያ ህልውና በጋራ ተሰልፈው ነፃ 
አገር እንዳስረከቡን ሁሉ ዛሬም ከእያንዳንዱ ክልል፤ 
ከእያንዳንዱ ሃይማኖት፤ የተለያየ የፖለቲካ እሳቤ ውስጥ 
ያሉ ሕዝቦች ቢሆኑም ጠላቶቻችን ኢትዮጵያን ለመድፈር 
ሲፈልጉ በጋራ የምንቆምና ህልውናችንን የምናስከብር 
መሆናችንን ከትናንትናው ድላችን ትምህርት ወስደው 
ደጋግመው እንዲያስቡ አሳስበዋል።

በመድረኩ፣ በህግ ማስከበሩና በህልውና ዘመቻው 
በርካታ ቁጥር ያላቸው የጸጥታ አካላት መስዋዕትነት 
ከፍለዋል፣ እውቅናና ሽልማቱም በመድረኩ ለተጠሩት 
ብቻ ሳይሆን ለሁሉም ጀግኖች መሆኑን መገንዘብ 
እንደሚገባ ተመላክቷል።

 ለአገር ባለውለታዎች ክብር እውቅና የመስጠት ትሩፋት?

ሃምሳ አለቃ ብርሃኑ አማረ አቶ ወንድወሰን ግርማ

ሴቶችን ከዓላማቸውና ከመንገዳቸው የሚያስቱ 
በርካታ ጎጂ ልማዳዊ ድርጊቶች አሉ።  ከእነዚህ 
መካከል ደግሞ ያለእድሜ ጋብቻ የመጀመሪያዎቹን 
ተርታ ይይዛል።  ሴቶች ያለ እድሜያቸው ወደ ትዳር 
ሲገቡ ከትምህርታቸው ነገ መሆን ከሚፈልጉት ሁሉ  
ከመሰናከላቸውም በላይ ትዳሩን ተከትሎ ለሚመጣ 
የኑሮ ጫና እንዲሁም ዝግጁ ባልሆነ አካላቸው 
አርግዘው ልጅ ለመውለድና ለማሳደግ ይገደዳሉ።

ለምሳሌ አህጉራችን አፍሪካ ውስጥ የምትገኘው 
ሴራሊዮን ታዳጊ ሴቶች ቶሎ ቶሎ የሚዳሩባት 
አገር ነች። እኤአ በ 2013 የተሰራ  ዳሰሳ ጥናት 
እንደሚያመለክተው  ዕድሜያቸው ከ18 ዓመት በታች 
ከሆኑት ሴት ዜጎቿ መካከል 35 በመቶ የሚሆኑት 
የልጅ እናቶች ናቸው። በአገሪቱ እኤአ በ2014  የኢቦላ 
ቫይረስ ወረርሽኝ መከሰትን ተከትሎ ትምህርት ቤቶች 
ተዘግተው ስለነበር ያለ እድሜ ጋብቻ በመስፋፋቱ  
የመወለድ መጠኑ  ወደ 65 በመቶ አድጎ እንደነበረም 
ተጠቅሷል።  

እነዚህ መሰናክሎች ደግሞ በአካል ጉዳተኛ 
ሴቶች ላይ ሲሆን የሚያደርሱት ጫና ከፍ ያለ ነው። 
ፈተናው  በእጅጉ ይከፋል። ዛሬ ተሞክሮዋን ለሴቶች 
ዓምድ  ያካፈለችን የ21 ዓመቷ ዓይነ ስውር ወይዘሮ 
የትነበርሽ መለሰ ዕጣ ፋንታዋ ይሄው ሆኗል።

ዓይኗን ያጣችው ገና በጠዋቱ  ነው። ይሄንንም 
ብዙም  ማታስታውሳቸውና እሷን ለማስተማር 
ከገጠር አዝለዋት የመጡት እናቷ ናቸው  የነገሯት። 
እናቷ በስድስት ዓመት ዕድሜዋ እንዳወጓት ጠራራ 
ፀሐይ ላይ ተኝታ በምች አማካኝነት ብርሃኗን ማጣቷን 
አጫውተዋታል። እናቷን ከባለቤታቸው አስኮብልሎ 
ከገጠር ያወጣቸው ደላላ  ሥራ አስቀጥርሻለሁ ብሎ 
ነበር ፤ ነገር ግን ወደ አዲስ አበባ ከመጡ በኋላ  
ሥራ አላስቀጠራቸውም። ይልቁንም ሚስት አድርጎ 
ሲያስለምናቸው  መቆየቱን ታስታውሳለች። እሷንም 
ከእናቷ ጋር ሲያስለምናት ቆይቷል። በዚሁ በልመና 
ላይ እያሉም  ካመጣቸው ሰው አርግዘው በወሊድ 
ምክንያት ነው ሕይወታቸውን ያጡት። 

እናቷ በዚህ ሁኔታ በሞት ከተለዯት  በኋላ በቅርብ 
ርቀት ሆነው ስለሚሆነው ሁሉ ይታዘቡ  የነበሩ አንድ 
መልካም ሰው   በእናቷ  እግር ከምትተካበት ልመና 
ድና ወደ ኦሮሚያ ክልል ቄለም ወለጋ ዞን እንድታቀና 
ሆነ። እዚህ በሚገኘው ባኮ ዓይነስውራን አዳሪ 
ትምህርት ቤትም  ለመጀመሪያ ጊዜ ከትምህርት ጋር 
የመገናኘት ዕድል አገኘች።

በልጅነቷ እናቷ በሞት ለተለየቻት ለወጣቷ 
ዓይነስውር ብቸኛ ዘመዷም ሆነ ተስፋዋ ይሄው 
ትምህርት ነውና ጥሩ አድርጋም ያዘችው። አዳሪ 
ትምህርት ቤቱ ወዲያ ወዲህ የማያባክንም ሆነ 
ለተለያዩ ችግሮች የሚጋልጥ አልነበረም። ይሄው 
ሁኔታ ታዲያ እስከ ስምንተኛ ክፍል ያለውን 
ትምህርቷን በጥሩ ሁኔታ ለመከታታል አስችሏት 
እንደነበረ የትነበርሽ ትናገራለች። በስምንተኛ ክፍል 
መልቀቂያ ፈተናም 73 አማካይ ውጤት  አምጥታ 
ወደ ዘጠነኛ ክፍል ለማለፍ በቅታለች። 

ወጣቷ  ዓይነስውር የሁለት ልጆቿን አባት 
ያገኘችው በዚሁ በባኮ ዓይነ ስውራን ትምህርት ቤት 
ነበር። ልጁ ወጣት ቢሆንም በዕድሜ በዓመታት 
ይበልጣታል። ዘንድሮ ሁለቱም የዳግማዊ ምኒልክ 
ሁለተኛ ደረጃና መሰናዶ ትምህርት ቤት የ11ኛ ክፍል 
ተማሪዎች ቢሆኑም ያኔ እሷ በክፍል ደረጃ ትበልጠው 
ነበር። 

የባለቤቷ ዓይኖች ትንሽ  ትንሽ ቢያዩም የዓይን 

ወጣቷን ለመከራ የዳረጋት ዓላማ አሰናካይ ጋብቻ

ብርሃን ችግር አለበት። ታዲያ ይሄው ወጣት 
የትነበርሽን ከባኮ ወደ ሰሜን ሸዋ  ቤተሰቦቹ ጋር 
ወሰዳት። የወሰዳት ከዘጠነኛ ክፍል ጀምሮ ያለውን 
ትምህርቷን እኔ አስተምርሻለሁ በማለት ነበር። 
የትነበርሽ እሱ ያላትን በማመን ብቻ ሳይሆን 
የምትሄድበት ቤተሰብ ስለሌላትም  ተከትላው 
ወደ ሰሜን ሸዋ ሄደች።   በእርግጥ ሁለቱም ደብረ 
ኤባ የዓይነ ስውራን ትምህርት ቤት ገብተው 
ትምህርታቸውን ቀጥለዋል። 

ነገር ግን በዚህ መካከል በእሱ ቤተሰብ ግፊትና 
ውትወታ ተጋቡ። ከገባሁ ልጅ ስለምወልድ በዓይነ 
ስውርነቴና እራሴን ባለመቻሌ ላይ  ተደራርቦ ብዙ 
ችግር ሊፈጠርብኝ  ይችላል በሚል ስጋት እንቢ 
ብትልም ቤተሰቦቹ ብዙ አግባብተዋትና ለምነዋት 
ወደ ትዳር ገባች ።  ስጋቷ የበረታው ልጁም እንደ እሷ 
ተማሪ በመሆኑና ሥራ ስለሌለው  እንደነበርም ወጣቷ 
ዓይነስውር አጫውታናለች። 

የፈራችው አልቀረም በ15 ዓመት ለጋ ዕድሜዋ 
በመዳሯ አሁን ላይ ሦስት ዓመት የሆናትን የመጀመሪያ 
ልጇንም ወለደች። በዚህ ምክንያት ትምህርቷን  
አቋረጠች። ይሄ ወቅት ለእርሷ በጣም ከባድ ነበር። 
ከዚህ ከወሊድ በፊትም የነበሩት ዘጠኝ ወራቶች 
እንኳን ለዓይነስውር ለጤናማና የመውለድና የጋብቻ 
ዕድሜው ለደረሰ ሰውም ከባድ ሊሆን እንደሚችል 
ትገምታለች። ይሄ ለዓይነስውሯ ወጣት የት ነበርሽ 
ከጽንስ ወቅት ጀምሮ ለዘጠኝ ተከታታይ ወራት 
አስቸጋሪ ሆኖባት ነው ያለፈው። ከጉዳቱ ጋር ጎንበስ 
ቀና ለማለት ሁሉ በእጅጉ ይከብዳት ነበር። ከቤት 
ወደ ትምህርት ቤት ፤ ከትምህርት ቤት ወደ ቤት  
መመላለሱ በራሱ ሲያስጨንቃት ነው የከረመው። 
ልጇን ከወለደቻት በኋላም መቸገሯ  ተባብሶ  
እንደቀጠለ ትናገራለች። ማጠብ፣ ማቀፍ፣ ማዘል፣ 
መንከባከብና መመገብ በራሱ ብዙ ጊዜ ይወስዳል። 
አሳሳቢው ደግሞ ከምንም በላይ ለህፃናት ወተት 
ለሚወጣው  ወጪ ቋሚ የገቢ ምንጭ  አለመኖር 
ነው። እንዲህም ሆኖ እንደወለደች ትምህርት ቤት 
ስለማትሄድ በመውለዷ ምክንያት የዘጠነኛ  ክፍል 
ትምህርቷን ለወራት አቋርጣለች። በዚህ ጊዜ ውስጥ 
ቢያንስ የአንድ ሴሚስተር ፈተና እንደሚያመልጣት 

ቀድሞውኑም አስባው ነበር። ትምህርት ቤት ሄዳ 
እስክትመጣ ልጇን ቤተሰቦቹ እየያዙላት ብትቀጥልም 
እንደ ቀድሞው በትምህርቷ መበርታት አልቻለችም። 
የልጅ እናት ሆና ጊዜዋን ልጇ ስለምትሻማት ጥሩ 
ውጤት ማምጣት አልቻለችም። የዘጠነኛ  ክፍል 
ትምህርቷን ያጠናቀቀችው እንደቀደመው በጥሩ 
ውጤት አልነበረም። ሆኖም  ወደ 10ኛ ክፍል መዛወር 
ችላለች። የ10ኛ ክፍል ትምህርትም እንደ ዘጠነኛ 
ክፍል  ትምህርቷ ሁሉ ከተወለደች ልጅ እንክብካቤ 
ጋር እንደነገሩ በዛው በደብረ ኤባ የዓይነ ስውራን 
ትምህርት ቤት ተጠናቀቀ። 

ለወይዘሮ የትነበርሽ ከአይነስውርነት ጉዳቷ ጋር 
ተደማምሮ ልጅ ማሳደጉ ቀላል አልሆነላትም። ያም 
ቢሆን ግን ትምህርቷን ማቋረጥ  አልፈለገችም። 
በትልቅ ችግር ውስጥ ሆናም  የ10ኛ ክፍል መልቀቂያ  
ፈተና ወሰደች፤ ከዚህም በኋላ  በአንዲት  ጓደኛዋ 
አማካኝነት  በ2011 ዓ.ም ወደ አዲስ አበባ  መጣች። 
ቱጌዘር  የሚባል ዓይነ ስውራንን የሚደግፍ 
ድርጅትም  ለልጇና ለእሷ ባደረገላቸው  ድጋፍ  
በ2012 ዓ.ም  በዳግማዊ  ምኒልክ  ሁለተኛ ደረጃና 
መሰናዶ  ትምህርት  ቤት የ11ኛ ክፍል  ትምህርቷን  
የመቀጠል  ዕድል  አግኝታ ነበር። ልጇን ድርጅቱ  
እየያዘላት  መማሯ  ተመችቷት የቆየ ቢሆንም 
የልጇ  አባት  እሷ በጓደኛዋ አማካኝነት ወደ አዲስ 
አበባ ስትመጣ እግር በእግር ተከትሏት መጥቶ 
ነበርና ሁለተኛ ልጇን ፀነሰች። በዚህ ምክንያትም 
በዳግማዊ  ምኒልክ ሁለተኛ ደረጃ ትምህርት ቤት  
የጀመረችውን  የ11ኛ ክፍል ትምህርቷን ለማቋረጥ 
ተገደደች። ለመጀመሪያ ልጇ ሲያደርግ የነበረውን 
የገንዘብ ድጎማ ለሁለተኛ ልጇም ያደርጋል ። ገንዘቡ 
ለእሷና ለልጆቿ ቀለብ በቂ ቢሆንም የቤት ኪራዩ 
ጉዳይ ግን ጤና ነስቷታል።

ያም ሆነ ይህ ይሄን ከባድ የኑሮ ጫና ተቋቁማ 
ዘንድሮ ከ11ኛ ክፍል ያቋረጠችውን  ትምህርቷን 
በዳግማዊ ምኒልክ ሁለተኛ ደረጃ ትምህርት ቤት 
እየተከታተለች ትገኛለች። ወይዘሮ የትነበርሽ 
ትምህርቷን መቀጠል የቻለችው የባለቤቷ ቤተሰቦች 
ልጆቿን ተቀብለው እያሳደጉላት በመሆኑ ነው።  
ከዚህ ተነስታም ወጣት ሴቶች በተለይም እንደ እሷ 
ያሉና ብርሃናቸውን ያጡ በእንዲህ ዓይነቱ ግፊት ወደ 
ትዳር እንዳይገቡ ትመክራለች። ድርጅቱ  ለየትነበርሽ 
የሚያደርግላት የገንዘብ ድጋፍ ለልጆቿ ሲል ነበርና 
ልጆቹን ለባለቤቷ ቤተሰቦች ስትሰጥ ድጋፉ ቆሟል። 
አሁን ራሷን የምታስተዳድረው ባኮ የዓይነስውራን 
ትምህርት ቤት በሚቆርጥላት 800 ብር ብቻ ነው። 
የተከራየችው ቤት ክፍያ ደግሞ 1ሺህ 500 ብር 
ነው። በዘንድሮ ዓመት ያለውን የቤት ኪራይ ንረትና 
የኑሮ ውድነት ያስተዋለው ትምህርት ቤት የተወሰነ 
ወራት የቤት ኪራይ ባይከፍልላት ኖሮ እስከ አሁን 
ያለውን ትምህርታዋን መቀጠል ትቸገር እንደነበርም 
ትናገራለች።

 ወይዘሮ የትነበርሽ እንደምትለው አሁንም 
ቢሆን በቤት ኪራይም ሆነ በሁለት ህፃናት ልጆቿ 
ምክንያት ትምህርት ልታቋርጥበት የምትችልበት 
ሁኔታ ፈፅሞ አይኖርም ማለት አይቻልም። ምንም 
እንኳን የትነበርሽ  ትዳር ውስጥ በመግባቷና ልጆች 
በመውለዷ ብዙ መከራና ስቃይ ደርሶባታል። 
ትምህርቷን ባሰበችው ጊዜ አጠናቃ የተሻለ ደረጃ 
ላይ  ለመድረስ ያደረገችውን ጥረት አደናቅፎባታል። 
በመሆኑም ሌሎች ዓይናማዎችም ሆኑ ዓይነስውር 
ወጣቶች ጥንቃቄ መውሰድ ይገባችኋልና  ከየትነበርሽ 
የሕይወት ውጣ ውረድ ትምህርት ውሰዱ  በማለት  
ጽሑፋችንን  ደመደምን!

ወይዘሮ የትነበርሽ መለሰ

 ለወይዘሮ የትነበርሽ 

ከአይነስውርነት ጉዳቷ ጋር 

ተደማምሮ ልጅ ማሳደጉ 

ቀላል አልሆነላትም ። ያም 

ቢሆን ግን ትምህርቷን 

ማቋረጥ  አልፈለገችም። 

በትልቅ ችግር ውስጥ ሆናም  

የ10ኛ ክፍል መልቀቂያ  

ፈተና ወሰደች፤ ከዚህም በኋላ  

በአንዲት  ጓደኛዋ አማካኝነት  

በ2011 ዓ.ም ወደ አዲስ 

አበባ  መጣች

ማረፊያ

ዓለም አቀፍ

አዲስ ዘመን ድሮ
በዛሬው ሳምንታዊው አዲስ ዘመን ድሮ 

ዓምዳችን በ1960ዎቹ በጋዜጣው የወጡ አሁን 
ካለንበት ዘመን ጋር የሚመሳሰሉ ሁነቶችን 
የያዙ ዘገባዎችን ለመቃኘት ሞክረናል። በአሁኑ 
ወቅት በአዲስ አበባና በተለያዩ ከተሞች ጌም 
ዞን በሚል በኮምፒውተር ስፖርታዊ ውድድሮችን 
በማጫወት ገንዘብ የሚቀበሉ እየተበራከቱ 
መምጣቸው ይታወቃል።  ጌም ዞኖች በየህንጻዎቹ 
መስፋፋታቸውን የተመለከተ አጫዋቾቹ ገበያ 
እንደደራላቸው መረዳት ይችላል። ጨዋታው ግን 
ብዙውን ወጣት ብኩን እያደረገው ነው።  ባለፉት 
አመታት መገናኛ ብዙሃን የሰሯቸውን ዘገባዎች 
ተከትሎ አንዳች ለውጥ ይመጣል ተብሎ ቢጠበቅም 
የታየ ለውጥ የለም።

በ1963 በወጣው አዲስ ዘመን ጋዜጣም ያንኑ 
ዘመን የሚመስል የቁማር መሣሪያ ተስፋፍቶ 
አንደነበር የወቅቱ ዘገባዎች ያመለክታሉ። ይህ 
ሁኔታ ያሳሰበው የወቅቱ የሚኒስትሮች ምክር ቤት 
መሳሪያዎቹ እንዲወገዱና እንዲታገዱ መመሪያ 
አስተላልፎ ነበር። ይህንና ሌሎች ዘገባዎችን ለዛሬ 
ይዘናል፤ መልካም ንባብ።  

ኃይለማርያም ወንድሙ

የሚኒስትሮች ምክር ቤት የቁማር 
መሣሪያ እንዲወገድ አዟል

አዲስ አበባ፡(ኢ-ዜ-አ) የኪሣራ (የቁማር) መጫወቻ 
መሣሪዎች ‹‹ ሕዝቡን በኢኮኖሚ ረገድና በማኅበራዊ 
ኑሮ በኩል የሚጎዱ›› በመሆናቸው እነዚህ መሣሪያዎች 
ወደ አገር ውስጥ እንዳይገቡና የገቡትም መሥራት 
እንዲያቆሙ የሚኒስትሮች ምክር ቤት ከዚህ በፊት ወስኖ 
እንደነበር ትናንት በድጋሚ ተረጋገጠ።

በዚህ ውሳኔ መሠረት የጠቅላይ ሚኒስትር 

መሥሪያ ቤት ሚያዝያ ፭ ቀን ፲፱፻፷፫ ዓ/ም/ የተባሉት 
መሣሪያዎች ወደ አገር ውስጥ እንዳይገቡ፤ የገቡትም 
እንዳይሠራባቸው በማሳሰብ ለአገር ግዛት ሚኒስቴርና 
ለገንዘብ ሚኒስቴር መሥሪያ ቤቶች ትእዛዝ አስተላልፎ 
ለተባሉት መሥሪያ ቤቶች ከተጻፈው ደብዳቤ ለመረዳት 
ተችሏል።

እንዲሁም ከዚህ ቀደም መሣሪያዎቹን ያስመጡ 
የነበሩት ነጋዴዎች ፈቃድ እንዲታገድና ለሌላም ሰው 
የአስመጪነት ፈቃድ እንዳይሰጥ ለሁለቱም መሥሪያ 
ቤቶች የተሰጠው የተጻፈው ትዕዛዝ አመልክቷል።

የቁማር (የኪሣራ) መጫወቻ መሣሪያዎች ‹‹ 
ሕዝቡን በኢኮኖሚ ረገድ በማኅበራዊ በኩል የሚጎዱ 
ሞራልንም የሚነኩ›› በመሆናቸው ወደ አገር ውስጥ 
መግባታቸው እንዲታገድ በማለት ለሚኒስትሮች ምክር 
ቤት ሃሳብ የቀረበው የገንዘብ ሚኒስቴር መሆኑ በደብዳቤ 
ውስጥ ተገልጧል።

የሕግ መምሪያ ምክር ቤት በትናንት በስቲያ 
ስብሰባው እነዚሁ የኪሣራ መጫወቻ መሣሪያዎች 
የመንግሥት ቀረጥ የማይከፈልባቸውና ለሕዝብ 
ኢኮኖሚ ጠንቅ ሆነው በመገኘታቸው ከመሥራት 
እንዲታገዱ አሳስቦ ነበር።

ይሁን እንጂ አስፈጻሚው ክፍል ከዚሁ ጊዜ ቀደም 
ብሎ በጉዳዩ አስቦበት ለሚመለከታቸው ክፍሎች ሁሉ 
አስፈላጊውን ትዕዛዝ መስጠቱ ትናንት ተረጋግጧል።

                                  (ግንቦት 5 ቀን 1963 
ዓ.ም)

በአዲስ አበባ የመኪና ሌባ ቁጥር 
ቀንሷል ተባለ

በአዲስ አበባ ከተማ ገንኖ ይወራ የነበረው የመኪና 
ስርቆት በጣም እየቀነሰ መሔዱን በከተማ ከሚገኙ 
የፖሊስ ጣቢያዎች አብዛኞቹ ትናንት ገልጠዋል።

የመካከለኛንና የእንጦጦ ወረዳዎች ጉዳይ 
የሚመለከታቸው የ፪ኛ ፖሊስ ጣቢያ አዛዥ ሻምበል 
ያደቴ ጉርሙ ከአለፈው ጥር ወር ጀምሮ እስካሁን ‹‹ 
መኪና ጠፋብኝ ››ብሎ ያመለከታቸው ሰው አለመኖሩን 
አመልክተዋል። ‹‹እንደሌላው ሌብነት በአዲስ አበባ 
በርክቶ የነበረው የመኪና ሥርቆት ከመስከረም እስከ ጥር 
ወር ድረስ ነበር።

በአራቱም ወሮች በብዙ ሺህ ብር የሚገመት ዕቃ 
ያወላለቀባቸው መኪናዎች በየጎዳናው በየጫካው 
ወድቀው ተገኝተዋል። ውብ የነበረ አካላቸው ፈራርሶ 
ከዐይን እስከ እግር እንዲሁም እስከ ውስጣዊ ዕቃ እያጡ 
ኮፈናቸው ብቻ ወድቆ ይገኝ የነበረበት ጊዜ አሁን የለም። 
ከሌቦቹ ቴክኒክ የኛ ፖሊሶቹ ቀድሞ ተገኝቷል ›› በማለት 
አዛዡ አረጋግጠዋል።

ከታኅሳስ እስከ ጥር ወር በአንድ ወር ብቻ ሰባት 
መኪናዎች በሁለቱ ወረዳዎች ተሠርቀው በከፍተኛ 
ምርመራ ተገኝተዋል። ከሰባቱ ሰዎች ሁለቱ ሲለቀቁ 
አምስቱ አሁንም በቀጠሮ ወህኒ ቤት ገብተዋል።›› ብለው 
ሻምበል ያደቴ ጉርሙ መግለጣቸውን ሲቀጥሉ ‹‹ መኪና 
ፈንጋዮች ዕድሜያቸው ከ፲፩ - ፳ የሚገመት ነው ብለዋል።

የአራተኛ ፖሊስ ጣቢያ ምክትል አዛዥ ሻምበል 
ሉል ሰገድ የመኪና ሌባ በአዲስ አበባ መቀነሱን 
ገልጠው ዝርዝር ጉዳዩን ለማብራራት አስቸኳይ ስብሰባ 
የገጠማቸው መሆኑን አመልክተዋል።

ከዚህ ቀደም መኪና ጠፋባቸው ከተባሉት ፲፰ 
ሰዎች አራቱን ብቻ ለማግኘት ተችሏል። አራቱም 
መኪናቸውን ትኩር ብሎ የሚያይ ሁሉ ቀምቷቸው 
የሚሄድ እየመሰላቸው እንደገና ወደ ቆመበት ተመልሰው 
መስኮቱንና መዝጊያውን እንደሚፈትሹ አረጋግጠዋል። 
አንዳንዶቹ መኪናቸው ስትነካ የሚያስጠነቅቅ ጡሩምባ 
ማስገባታቸውን ገልጠዋል።  

                        (ግንቦት 12 ቀን 1963 ዓ.ም )

በሎተሪ ቲኬት በሬ የገዛ 6 ወር 
ተፈረደበት

ሐረር (ኢ/ዜ/አ) የብሔራዊ ሎተሪ ቲኬት የ፻ ብር 
ኖት ነው በማለት አታሎ በሬ የገዛበት በ6 ወር እሥራት 
እንዲቀጣ ተበይኖበታል።  ሲራጅ የሱፍ የተባለው 
ይኸው ሰው ይህን የማጭበርበር ወንጀል የፈጸመው 
በሐረርጌ ጠ/ግዛት በበደኖ ወረዳ ታኅሣሥ ፫ ቀን ፷፪ 
ዓ.ም ነው።

ተከሳሹ ድርጊቱን የፈጸመው ቁጥሩ 04905 በሆነ 
የብሔራዊ ሎተሪ ትኬት ነው። በትኬቱ የ፻ ብር ኖት 
ነው በማለት በ፷፭ ብር ሒሳብ ከአሕመድ ዑስማን 
ላይ በሬውን ከገዛ በኋላ፤ ቀሪውን ፴፭ ብር በሌላ ጊዜ 
የሚወስድ መሆኑን አስረድቶ በሬውን  ይዞ ሔደ። 
ከዚያም የገዛውን በሬ ለሌላ ሰው በ፶ ብር ሸጧል።

በሎተሪ ትኬት በሬውን የሸጠው አህመድ ዑስማን 
በዚሁ ትኬት ዚንጐ ቆርቆሮ ለመግዛት ቢጠይቅ፤ 
የተታለለ መሆኑ ተነገረው፤ አህመድ ወዲያውኑ 
ጣቢያ ሔዶ ሁኔታውን በመዘርዘር ስለአመለከተ፤ 
አጭበርብሮ ለመጠቀም የሞከረው ሲራጅ የሱፍ 
ወዲያው ተይዟል።

ምርመራውም በፖሊስ ጣቢያ እንደተጣራ ተከሶ 
በደኖ ወረዳ ፍ/ቤት ቀርቦ ለፍ/ቤቱ በሰጠው የእምነት 
ክህደት ቃል፤ ድርጊቱን መፈጸሙን አምኖ ይህንንም 
ለማድረግ የተገደደው ሌላው ሰው በ፻ ብር አንድ በሬ 
ገዝቶት ፶ ብር ጥሬ ገንዘብና ይህንኑ የብሔራዊ ሎተሪ 
ትኬት የሰጠው መሆኑን በማረጋገጥ ተናግሯል።

እንዲሁም ድርጊቱን ለመፈጸሙ በህግ ምስክሮች 
የተረጋገጠበት ስለሆነ፤ ፍ/ቤቱ መጋቢት ፳፪ ቀን ፷፪ 
ዓ.ም.ባዋለው ችሎት ፮ ወር በይኖበታል ሲል አንድ 
የፍርድ ቤቱ ቃል አቀባይ ገልጧል።

                     /መጋቢት 30 ቀን 1962 አም/

አዲስ አበባ ፣  ፊንላንድ የሰሜን አትላንቲክ ጦር ቃል ኪዳን ድርጅት (ኔቶ) መቀላቀል 
እንደምትፈልግ በይፋ አስታወቀች።

የአገሪቱ ፕሬዚዳንት ሳውሊ ኒኒስቶ ከካቢኔያቸው ጋር በነበራቸው ስብሰባ፥ ፊንላንድ 
የኔቶ አባል ለመሆን በምታቀርበው የአባልነት ጥያቄ ላይ ተስማምተዋል።

የመንግስት ካቢኔ መስማማቱን ተከትሎ የአባልነት ጥያቄው ለመጽደቅ የፓርላማ 
ይሁንታ ማግኘት ይኖርበታል።

ውሳኔውን ታሪካዊ ነው ያሉት ጠቅላይ ሚኒስትር ሳና ማሪን ዋናው ነገር የፊንላንድና 
የህዝቦቿ ደህንነት መሆኑን ገልጸዋል።

አያይዘውም ውሳኔው የኖርዲክ አካባቢ አገራትን ፀጥታና ትብብር ያጠናክራል 
ሲሉም ተናግረዋል።

የአገሪቱ ፓርላማም የአባልነት ጥያቄውን ያጸድቀዋል ብለው እንደሚጠብቁ 
መግለጻቸውን አር ቲ ዘግቧል።

የፊንላንድ አባል የመሆን ፍላጎት በፓርላማው ከጸደቀ የኒኒስቶ አስተዳደር ይፋዊ 
ጥያቄውን ለኔቶ የሚያቀርብ ይሆናል።

አዲስ አበባ፣ የሶማሊያ ፓርላማ ሀሰን ሼክ ሞሀመድን 
የአገሪቱ ፕሬዚዳንት አድርጎ መረጠ።

ትናንት በተካሄደው ምርጫ የመጨረሻ ድምፅ አሰጣጥ 
ሞሀመድ ስልጣን ላይ የነበሩትን መሀመድ አብዱላሂ 
ፋርማጆን አሸንፈዋል።

በምርጫው ሞሀመድ 214 ድምፅ ሲያገኙ ፋርማጆ 110 
ድምፅ አግኝተዋል።

ሀሰን ሼክ ሞሀመድ በድጋሚ ሲሆን ወደ ስልጣን 
የመጡት፥ በአውሮፓውያኑ ከ2012 እስከ 2017 ድረስ 
አገሪቱን በፕሬዚዳንትነት መርተዋል።

ሀሰን ሼክ ሞሀመድ 
የሶማሊያ ፕሬዚዳንት 

በመሆን ተመረጡ

ፊንላንድ ኔቶን 
ለመቀላቀል 

ወሰነች 



ስፖርት
ገጽ 35አዲስ ዘመን   ማክሰኞ ግንቦት 9 ቀን 2014 ዓ.ም

ብርሃን ፈይሳ    
       
በመላው ዓለም በፍጥነት እያደጉ ካሉ ዘርፎች 

መካከል አንዱ የስፖርት ቱሪዝም ነው። ይህ 
ኢንዱስትሪ በየዓመቱ ከ7ነጥብ 68 ቢሊዮን ዶላር በላይ 
እንደሚያስገኝም መረጃዎች ያሳያሉ። ውድድሮችን 
በማዘጋጀት፣ ስታዲየሞችንና የስፖርት ማዘውተሪያዎችን 
በመገንባት እንዲሁም በስፖርቱ አዝናኝና ሳቢ ክንውኖችን 
በማሰናዳት በርካታ ሃገራትና ከተሞቻቸው ተጠቃሚ 
ሆነዋል። በአፍሪካ ቁጥር አንድ የሆነው የጎዳና ላይ የሩጫ 
ውድድር ታላቁ ሩጫ በኢትዮጵያ መካሄድ ካስገኛቸው 
ጥቅሞች መካከል አንዱ ይህ ሲሆን፤ በርካታ ሯጮችና 
ጎብኚዎች በስፖርቱ የስመ ጥር አትሌቶች መገኛ ወደ 
ሆነቸው ኢትዮጵያ ይመጣሉ። አሁን ደግሞ ስፖርትን 
ማዕከል ያደረገ ቱሪዝም ፊቱን የአትሌቶች ምንጭ 
ወደሆነችው በቆጂ የመለሰበት አበረታች ጅምር እውን 
ሆኗል።    

ኢትዮጵያ በበጎ ስም እንድትጠራ ካደረጉት ነገሮች 
መካከል ቀዳሚ የሆነው የአትሌቲክስ ስፖርት ሲነሳ 
በቆጂ የማትዘነጋ ስፍራ ናት። ምክንያቱ ደግሞ  ኢትዮጵያ 
በኦሊምፒክ መድረኮች ተሳትፎዋ ከሰበሰበቻቸው 58 
ሜዳሊያዎች መካከል 18 የሚሆኑት (10የወርቅ፣ 3 የብር 
እና 5 የነሃስ) ሜዳሊያዎች የተመዘገቡት የሯጮቹ ምድር 
በቆጂ ባፈራቻቸው ብርቅዬ አትሌቶች በመሆኑ ነው። 
ደራርቱ ቱሉ፣ ጥሩነሽ ዲባባ፣ ፋጡማ ሮባ፣ እጅጋየሁ 
ዲባባ፣ ገንዘቤ ዲባባ፣ ቀነኒሳ በቀለ፣ ታሪኩ በቀለ፣ ቲኪ 
ገላና፣ መስታወት ቱፋ እና ትዕግስት ቱፋን የመሳሳሉት 
የኦሊምፒክ፣ የዓለም አትሌቲክስ ቻምፒዮና እንዲሁም 
ሌሎች የአትሌቲክስ ታላላቅ መድረኮች ቻምፒዮን የሆኑ 
አትሌቶች ፈልቀውባታል። 

በርካታ ምርጥና ድንቅ አትሌቶችን ያፈራችውና 
አሁንም ታዳጊና ተተኪ አትሌቶች እየፈለቁባት 

የሯጮቹን ምድር የስፖርት ቱሪዝም ማዕከል የማድረግ ጅምር

የምትገኘው ይህቺ የሯጮች ምድር፤  የአየር ሁኔታዋ፣ የቦታ 
አቀማመጧ እንዲሁም የአኗኗር ሁኔታው ለስፖርቱ ምቹ 
ያደርጋታል። ‹‹የሯጮቹ ምድር›› በሚል የምትታወቀው 
በቆጂ በበርካታ የስፖርቱ ቤተሰብ ህሊና በመቀረፅ 
ዘጋቢ ፊልም ከማድረግ ባለፈ ጉብኝት ያደርጉባታል። 
ይሁን እንጂ ስፍራው ሊያገኝ የሚገባውን ድጋፍ ያላገኘ፣ 
አትሌቶችና ነዋሪዎቹም የሚገባቸውን  ጥቅም ያላገኙበት 
ስፍራ መሆኗ የሚያስቆጭ ነው።   

ይህ ስፍራ በእንቁ አትሌቶች አብቃይነቱ በተለየ 

ይታወቅ እንጂ የተለየ ድጋፍና እገዛ ተደርጎለት አያውቅም። 
በመሆኑም የኢፌዴሪ ቱሪዝም ሚኒስትር ስፍራውን 
የአትሌቲክስ ማዕከል በማድረግ ከስፖርት ቱሪዝም 
ተጠባቂ እንዲሆን ወደ ተግባር ገብቷል። በዚህም ከታላቁ 
ሩጫ በኢትዮጵያ ጋር በመሆን ‹‹ኢትዮጵያ ትሮጣለች›› 
በሚል መልዕክት የሩጫ መርሃ ግብር ከትናንት በስቲያ 
ተካሂዷል። በዚህም ከጥሩነሽ ዲባባ የአትሌቲክስ 
ማሰልጠኛ ማዕከል በተወጣጡ አትሌቶች መካከል፣ ከ11 
ዓመት በታች እንዲሁም አትሌቶችንና የጤና ሯጮችን 

ያካተተ የታላቁ በቆጂ 7 ኪሎ ሜትር ሩጫ ተደርጓል። 
ከአትሌቲክስ ጎን ለጎንም የተራራ መውጣት እና የሳይክል 
ውድድሮች ተካሂደዋል። 

አትሌቶች፣ ጥሪ የተደረገላቸው እንግዶች፣ የውጪ 
ሃገር ዜጎች እንዲሁም የመንግስት ባለስልጣናት 
በተገኙበት በተካሄደው ውድድር ላይም ቁጥሩ ከፍተኛ 
የሆነ የአካባቢው ነዋሪ ተገኝቶ ድጋፉን ሰጥቷል። 
በአዋቂዎች ዘርፍ በተደረገው ውድድርም በሴቶች 
መሰረት ሂርጳ፣ ቀነኒ ዲቻ እና ሃዊ ጉደታ አሸናፊዎች 
ሆነዋል። በወንዶች ደግሞ ደጀኔ ኃይሉ፣ ቱሉ አበበ እና 
ብርሃኑ ቱሉ ተከታትለው በመግባት ከአንድ እስከ ሶስት 
ያለውን ደረጃ ይዘው ሊያጠናቅቁ ችለዋል። የውድድሩ 
አሸናፊ የሆኑ አትሌቶችም የ5ሺ ብር ሽልማት ሲያገኙ፤ 
ሁለተኛ እና ሶስተኛ በመሆን ውድድራቸውን ያጠናቀቁት 
ደግሞ 4ሺ እና 3ሺ ብር ተበርክቶላቸዋል። በተጨማሪም 
በቀጣዩ ወር እንደ በቆጂ ሁሉ የኬንያዊያን አትሌቶች 
መፍለቂያ በሆነችው የኤልዶሬት ከተማ አትሌቲክስ 
ውድድር ላይ ተካፋይ የመሆን እድል አግኝተዋል። 

የኢፌዴሪ ቱሪዝም ሚኒስትር ዴኤታ ሰላማዊት 
ዳዊት፤ በርካታ አትሌቶች ከዚህ ስፍራ በመውጣት 
የሃገራቸውን ስም ማስጠራታቸው የአትሌቶች መፍለቂያ 
ብቻም ሳይሆን በቆጂን ታሪካዊ ስፍራ እንደሚያደርጋት 
ተናግረዋል። በመሆኑም ይህንን በስፖርት እምቅ አቅም 
ያለው አካባቢ በመሆኑ፤ ከሩጫ ጎን ለጎን ከስፍራው 
የተገኙ ትልልቅ አትሌቶች ያደጉበትን ቤትና ልምምድ 
ያደርጉበት የነበሩበትን አካባቢ በማስጎብኘት፣ ስፍራው 
ተራራ ለመውጣት እና ብስክሌት ለመጋለብ አመቺ 
በመሆኑ ጎብኚዎችን በመሳብ ሊሰራበት እንደሚገባ 
ጠቁመዋል። በመሆኑም በየዓመቱ በቆጂ ላይ የሩጫ 
ውድድር በማድረግ፤ ስፖርቱን በማነቃቃት እንዲሁም 
ታዳጊዎችም ወደ ስፖርቱ እንዲቀላቀሉ የሚሰራ መሆኑን 
አብራርተዋል።     

የምግብ ዘይት ግዥ ጨረታ
የግዥ መለያ ቁጥር፡ አአዩ/ብግጨ/ዘይት/27/2014/22

1. አዲስ አበባ ዩኒቨርሲቲ ለተማሪዎች ቀለብ ግብዓት የሚሆን ዘይት በብሄራዊ ግልጽ ጨረታ ለመግዛት ይፈልጋል፡፡

2. አዲስ አበባ ዩኒቨርሲቲ የዘይት ግዥ ጨረታ ለማቅረብ ብቃት ያላችሁ ድርጅቶች በታሸገ ኢንቬሎፕ የጨረታ 
ሰነድ እንድታቀርቡ ተጋብዛችኋል፡፡

3. ጨረታው የሚከናወነው በኢትዮጵያ ፌዴራላዊ ዲሞክራሲያዊ ሪፑብሊክ መንግሥት የመንግሥት ግዥ አዋጅ 
መሰረት በብሄራዊ ግልጽ ጨረታ ሥነ-ሥርዓት ይፈጸማል፡፡ ጨረታው የሚከናወነው ብቁ ከሆነ ተጫራቾች 
እና ከስራው ጋር አግባብነት ያላቸው ሆኖ በ2014 ዓ.ም የታደሰ ህጋዊ የንግድ ስራ ፍቃድ ያላቸው ፤ የዘመኑ 
ግብር መክፈላቸውን የሚገልጽ ወቅታዊ ደብዳቤ ከአገር ውስጥ ገቢ ባለስልጣን፣ በመንግስት ግዥና ንብረት 
አስተዳደር ኤጀንሲ የአቅራቢዎች ዝርዝር ውሰጥ መመዝገባቸውን የሚገልጽ ማስረጃ አትሞ ማቅረብ የሚችሉ፣ 
ያለማጭበርበር ቅፅ እንዲሁም የቫት (VAT) ሰርተፍኬትና ቲን (TIN) ሰርተፍኬት ኮፒውን ማቅረብ የሚችሉ 
ይሆናል:: ጥቃቅንና አነስተኛ ተቋማት ካደራጃቸው አካል ደብዳቤ በማጻፍና በማቅረብ የጨረታ ሰነዱን በነጻ 
መውሰድ ይችላሉ፡፡

4. ፍጎጎት ያላቸው ተጫራቾች የማይመለስ ብር 200.00 (ሁለት መቶ ብር) በዩኒቨርስቲው የንግድ ባንክአካውንት 
1000087392067 ገቢ በማድረግ በመቀጠልም የዩኒቨርስቲው ፋይናንስ ቀርቦ የባንኩን ደረሰኝ በማስቀየር 
ከዚህ በታች በ ተራ ቁጥር /7ሀ/ በተገለፀው አድራሻ በመምጣት የጨረታ ሰነዱን መውሰድይችላሉ፡፡

5. የጨረታ ሰነዱን ከዚህ በታች በተራ ቁጥር 7 (ለ) በተገለጸው ኣድራሻ እስከ ግንቦት 24 ቀን 2014 ዓ.ም. አስከ 
ጠዋቱ 4፡00 ሰዓት ድረስ ማስገባት ይችላሉ፡፡ ዘግይተው የቀረቡ የጨረታ መልሶች ተቀባይነት የላቸውም፡፡

ጨረታው ተጫራቾች ወይም ህጋዊ ወኪሎቻቸው በተገኙበት በቁጥር 7 (ለ) በተጠቀሰው አድራሻ ግንቦት 24 ቀን 
2014 ዓ.ም ከጠዋቱ 4፡30 ይከፈታል ::

6. ተጫራቾች በጨረታው ለመሳተፍ የጨረታ ማስከበሪያ መጠን ብር 100,000.00 (አንድ መቶ ሺህ ብር) በባንክ 
በተረጋጋጠ ሲፒኦ ወይም በሁኔታዎች ላይ ያልተመሰረተ የባንክ ዋስትና ማቅረብ አለባቸዉ፡፡

7. ሀ/ ሰነዱ የሚሽጥበት ኣድራሻ አዲስ አበባ ዩኒቨርሲቲ ግዥ አስተዳደር ዳይሬክቶሬት ቢሮ ቁጥር 313

   ለ/ የጨረታው ሰነድ መዝጊያና መክፈቻ አድራሻ አዲስ አበባ ዩኒቨርሲቲ የቀድሞው ግኝዥና ንብረት አስተዳደር 
ዳይሬክቶሬት ቢሮ ቁጥር 200

8. አዲስ አበባ ዩኒቨርሲቲ ጨረታውን በከፊልም ሆነ በሙሉ የመሰረዝ መብት አለው፡፡

አዲስ አበባ ዩኒቨርሲቲ 6 ኪሎ ዋናው ግቢ አዲሱ የአስተዳደር ህንፃ ግዥ አስተዳደር ዳይሬክቶሬት ቢሮ 
ቁጥር 314

ስልክ ቁጥር 251-1-22-00-01

አዲስ አበባ ዩኒቨርሲቲ

በድጋሚ የወጣ የጨረታ ማስታወቂያ

የጨረታ ቁጥር ECWCT/NCB/PG-37/2014

የኢትዮጵያ ኮንስትራክሽን ሥራዎች ኮርፖሬሽን የተለያዩ የፅዳት ዕቃዎች (Janitorial) ለመግዛት በአቅራቢዎች 

ዝርዝር ውስጥ የተመዘገቡ ብቁ ተጫራቾችን በሀገር አቀፍ ግልፅ ጨረታ እንዲሳተፉ ይጋብዛል ፡፡

1 በጨረታው ለመሳተፍ ፍላጎት ያላቸው ነገር ግን በአቅራቢዎች ዝርዝር ያልተመዘገቡ ተጫራቾች ለሚመለከተው 

የመንግስት መ/ቤት በማመልከት የምዝገባ ሰርቲፊኬት ማግኘት ይችላሉ::

2 በጨረታው ለመካፈል የሚፈልጉ ተጫራቾች በጨረታው ለመሳተፍ የሚያስችላቸውን የዘመኑ ግብር የከፈሉበት 

ከሚፈለገዉ አገልግለት ጋር የተዛመደ የታደሰ ንግድ ፈቃድ እና የተጨማሪ እሴት ታክስ ከፋይ መሆናቸውን 

ማስረጃ በማቅረብ የጨረታ ሰነዱን የማይመለስ ብር 200.00(ሁለት መቶ ብር) በመክፈል ዘወትር በስራ ሰዓት 

ይህ ማስታወቂያ በአዲስ ዘመን ጋዜጣ ታትሞ ከወጣበት ቀን ጀምሮ መግዛት ይችላሉ፡፡

3 የጨረታው አሸናፊ የሚሆነው በጨረታ ሰነድ ውስጥ በተመለከተ፡፡ መስፈርቶች መሠረት ሲሆን ጨረታውዜግነትን 

ሳይመለካት ለማንኛወም ኣቅራቢ ክፍት ነው::የጨረታው ሰነድ የተዘጋጀው- በአማርኛ ቋንቋ ነው፡፡

4 ተጫራቾች ለሚጫረቱበት ብር 100,000.00 (አንድ መቶ ሺህ ብር) የጨረታ ማስከበሪያ በባንክ በተረጋገጠ ቼክ 

ወይንም በባንክ ዋስትና ከጨረታ ሰነዳቸው ጋር በማያያዝ ማቅረብ ይኖርባቸዋል፡፡ ከዚህ ውጪ በአ.ንሹራንስ 

ወይም በሌላ መልኩ የሚቀርብ የጨረታ ማስከበሪያ ተቀባይነት የለውም፡፡

5 ተጫራቾች የጨረታ ሰነዳቸውን ለዚህ ተግባር በተዘጋጀው ሳጥን ገቢ የሚያደርጉበት የመጨረሻው ሰኔ 01 ቀን 

2014 ዓ.ም ከቀኑ እስከ 8፡30 ድረስ ብቻ ነው::

6 ጨረታው ተጫራቾች ወይም ሕጋዊ ወኪሎቻቸው በተገኙበት ሰኔ 01 ቀን 2014 ዓ.ም ከቀኑ 9፡00 የኢትዮጵያ 

ኮንስትራክሽን ሥራዎች ኮርፖሬሽን ቅጥር ግቢ በሚገኘው በግዥ መምሪያ የስብሰባ አዳራሽ ይከፈታል፡፡

7 መ/ቤቱ፡ የተሻለ መንገድ ካገኘ ጨረታን በሙሉም ሆነ በከፊል የመሰረዝ መብቱ የተጠበቀ ነው፡፡

8 ለበለጠ መረጃ ተጫራቾች የሚከተለውን አድራሻ መጠቀም ይችላሉ፡፡

የኢትዮጵያ ኮንስትራክሽን ሥራዎች ኮርፖሬሽን

አድራሻ ፡- ጉርድ ሾላ ከአትሌትክስ ፌዴሬሽን ህንጻ በስተጀርባ

200 ሜ ገባ ብሎ አንድነት ኢንተርናሽናል ት/ቤት ፊት ለፊት

የግዢና ንብረት አስተዳደር ዋና መምሪያ

ስልክ፡ +251-118962991/0118722958

አዲስ አበባ, ኢትዮጵያ

የውድድሩ አሸናፊዎች በቀጣይ ወር የኬንያዊያን አትሌቶች መፍለቂያ በሆነችው የኤልዶሬት ከተማ አትሌቲክስ ውድድር ላይ ተካፋይ ይሆናሉ፣

